
MINUTI

Il-Minuti tal-Laqgħa Nru 14 li saret fil-5 ta’ Diċembru, 2023 ġew ikkonfermati.

DISKUSSJONI DWAR IĊ-CHILDCARE F’MALTA - KONTINWAZZJONI

IĊ-CHAIRPERSON (Onor. Carmelo Abela): It-tieni item fuq l-aġenda tagħna hija d-diskussjoni dwar iċ-childcare f’Malta. X’aktarx din se tkun l-aħħar laqgħa tagħna fuq dan is-suġġett. Naturalment imbagħad niddiskutu ftit bejnietna t-triq ‘il quddiem u naraw noħorġux ukoll rapport. Nixtieq niskuża ruħi mal-mistednin tagħna talli se nibdew ftit tard imma kien hemm stqarrija ministerjali fil-Plenarja. Bħala Kumitat ipprovajna naraw l-aspetti kollha li jmissu maċ-childcare, kemm l-aspett ekonomiku, kemm l-aspett psikoloġiku kif ukoll l-aspett edukattiv, li wkoll huwa importanti li nħarsu lejh, speċjalment meta nitkellmu fuq l-ewwel tliet snin tal-iżvilupp tat-tfal. U naħseb li kien f’waqtu li nistiednu lilkom bħala żewġ fakultajiet fl-Università ta’ Malta. 

Tajjeb li nfakkar ukoll li dawn il-laqgħat huma pubbliċi u allura dak li jingħad se jiġi mxandar fuq il-websajt tal-Parlament kif ukoll fuq l-istazzjon tat-televiżjoni tal-Parlament. Persważ li ħafna minnkom tafuh dan għax familjari kemm ma’ dan il-Kumitat kif ukoll max-xogħol parlamentari. Nibdew bil-Fakultà tal-Edukazzjoni u nistieden lil Prof. Valerie Sollars, Dr Josephine Milton u Dr Charmaine Bonello sabiex jersqu mal-mejda u jibdew bil-preżentazzjoni tagħhom. 

Il-PROFESSUR VALERIE SOLLARS (Senior Lecturer, Fakultà tal-Edukazzjoni, Early Childhood and Primary Education): Meta staqsejt x’tixtiequ li nippreparaw għal din id-diskussjoni semmewlna wkoll l-aspett ta’ riċerka lokali. Hawnhekk għandi xi noti  u pubblikazzjonijiet li għamilt jien u li se nħallihomkom. Se nkellimkom daqsxejn – nispera mhux b’mod passjonat iż-żejjed – dwar iċ-childcare u x’qed jiġri fis-settur. Jien ilni naħdem f’dan is-settur taċ-childcare għal 20 sena u ħafna mill-affarijiet li se ngħid huma storiċi wkoll għax ma naħsibx li nistgħu nħarsu biss lejn iċ-childcare minn dak li ġara mill-free childcare scheme ‘l quddiem. U din qed ngħidha għal diversi raġunijiet. Meta qed nitkellmu fuq tfulija bikrija ċ-childcare huwa aspett wieħed. Kif għedt tajjeb inti, għandek l-età mit-twelid sa tliet snin, però it-tfulija bikrija mhijiex mit-twelid sa tliet snin biss. 

Għandna l-qasam tal-kindergarten u - kif għandna miktub fil-kurrikulu nazzjonali li kien ħareġ fl-2012 - l-ewwel sentejn tal-iskola primarja obbligatorja għax meta nħarsu lejn il-letteratura internazzjonali naraw li l-early childhood education tkopri mit-twelid sal-età ta’ seba’ snin, jekk mhux anke tmien snin. Fil-fatt l-għan tal-kurrikulu nazzjonali, meta nkitbet fis-sezzjoni tal-early years, kien appuntu li nġibu t-tfulija bikrija f’qasam wieħed. Tajjeb ngħid li meta ċ-childcare ġie taħt il-Ministeru tal-Edukazzjoni, fl-2016, parti mir-raġuni kienet xprunata minn din l-idea li jkollna kollox miġbur taħt qasam wieħed. Kien hemm ukoll dokumentazzjoni tal-OECD dak iż-żmien li kienet bdiet sensiela ta’ proġetti Starting Strong, pubblikazzjonijiet fuq Starting Strong kif ukoll bdew jagħmlu rapporti speċifiċi fuq pajjiżi differenti. 

Jekk m’iniex sejra żball l-ewwel rapport ħareġ fl-2001 u fl-2006 ħareġ Starting Strong 2. Fl-2001 kien diġà ħareġ biċ-ċar li dawk il-pajjiżi li kienu mixjin ‘il quddiem kienu dawk li kellhom l-aspetti kollha tal-edukazzjoni miġbura taħt ministeru wieħed, ma tagħmilx differenza liema ministeru, imma li kienu miġburin taħt wieħed. Qiegħda ngħid dan kollu għaliex minkejja li aħna fl-2016 ġejna taħt ministeru wieħed, jiġifieri ċ-childcare, il-kindergarten u s-snin tal-edukazzjoni obbligatorji, s’issa waħda mill-isfidi li għandna hija proprju dik ta’ kif se nħarsu lejn it-tfulija bikrija in a holistic way. Meta tara l-policies kif jitmexxew tara li kollox qisu għadu fuq binarji differenti! Jekk hemm bżonn permessi, liċenzji, eċċ., tara li kollox qiegħed separat. So I think that is one of the challenges we have to face if we really want to address early childhood education from a holistic perspective. Għalhekk qiegħda nsemmi daqsxejn l-istorja.

Xi ħaġa oħra biex nifhmu fejn qegħdin illum hu li l-kisbiet li għamilna ma nistgħux neħduhom barra mill-kuntest. Wieħed mill-artikoli li għandi hawnhekk ippubblikajtu fl-2018 u kienet stedina minn ġurnal partikolari li kien se jagħmel special edition dwar the lesser-known histories of early childhood education. Jiġifieri ma kenux se jħarsu lejn is-soltu pajjiżi; l-Ingilterra, l-Amerika u pajjiżi oħrajn. U kelli x-xorti nagħmel tliet xhur ġejja u sejra l-arkivji nazzjonali biex infittex fuq il-famużi skola tan-nuna, minn fejn bdiet, min kien jitlob għaliha, kif kienu jitolbu għall-permessi u min kien imexxihom. In-nies kienu qed joħorġu jaħdmu. Issa dan kien fil-kuntest ta’ meta l-Ingliżi ddeċidew li Malta hija xi ftit importanti minħabba l-ftuħ tas-Suez Canal, and they needed an educated section in the civil section. U n-nies kellhom bżonn jaħdmu. 

Ħafna min-nisa kienu qegħdin jaħdmu in the domestic aspects u l-irġiel mal-baħħara, mal-Ingliżi, eċċ., u allura min kien se jieħu ħsieb it-tfal? This was in middle of the 1800s, in the turn of the century, and when you fast forward to 2014 and 2016 what has really changed?! Smajt u segwejt id-diskorsi li saru fil-laqgħat fuq dan is-suġġett, fejn intqal li ċ-childcare was motivated again for the active re-employment of women. Għalhekk in a way history has repeated itself. Sfortunatament, meta ħafna minn dawn l-iskejjel tan-nuna nfetħu kienu wkoll nisa - mela already it’s a gendered workforce u dik għadna qed ngħixuha llum - li riedu jaraw kif se jgħixu, speċjalment jekk kienu jew romlu u għandhom it-tfal, jew kienu spinsters u ma kellhomx min jista’ jagħmlilhom tajjeb. So they had to find a way to make a living, and the way they made a living was seeking permission to keep children at home. U fl-istess ħin in-nies l-oħra setgħu joħorġu jaħdmu. Bażikament dik kienet l-istorja. 

Fl-1975 infetħu l-kindergartens u għall-ewwel kienu għal tfal ta’ erba’ snin. Imbagħad sal-1987 u l-1988 there was a downward extension għal tfal ta’ tliet snin. Dak iż-żmien bdew ifaqqsu ftit childcare centres li kienu bħala cottage industries. Mela jien noqgħod ġo dar kbira u m’għandix bżonnha kollha. U allura kont nuża fuq fejn ngħix u isfel għamiltha child care centre. They were totally unregulated, again at a time when they were under the Department of Social Welfare Standards. L-istess kif kienu bdew il-kindergartens, so there were some swings back and forward. Għaliex qiegħda ngħid hekk? Għax sal-lum uħud minn dawn l-affarijiet li ġraw fl-istorja għadna qegħdin inbatu jew ingawdu l-konsegwenzi tagħhom. 

Pereżempju l-fatt li fil-maġġor parti tal-kindergartens huma abbinati ma’ skola, mela ċerti prattiċi li jsiru fil-kindergarten ħafna nies jinterpretawhom bħala a downward extension of what goes on in school. U dak jimpatta l-pedagoġija, il-metodoloġija u x-xogħol li jsir mat-tfal, u m’għandux ikun il-każ għax hawnhekk qed nitkellmu fuq tfal ta’ età bikrija, fejn l-iżvilupp tagħhom ikun għadu ma laħaqx l-iżvilupp ta’ tfal ta’ tmien snin, disa’ snin u għaxar snin fejn jistgħu jaħsbu b’mod astratt jew huma kapaċi jifhmu ċerti affarijiet. Għalhekk il-pedagoġija u l-metodoloġija tagħna bħala Università, tal-MCAST u ta’ entitajiet oħra hi li nipprovaw inħarrġu lil min se jkun edukatur f’dak is-settur, li huwa wieħed speċifiku ħafna għaliex inti trid tieħu konoxxenza tal-età tat-tfal li qiegħda taħdem magħhom. 

Minkejja li qegħdin nitkellmu fuq childcare u kindergarten, li issa ilhom is-snin magħna, qisu dejjem kien hemm xi ħaġa. Il-kindergarten ilu mill-1975. Li kieku kellna ċ-ċans u l-ħin anke madwar din il-mejda kont nistaqsikom x’tifhmu biha early childhood education and care. Għalfejn taħsbu li hija importanti? Imbagħad tiġi l-kelma famuża ta’ x’nifhmu biha l-kwalità tas-servizz? Niggarantilkom li jekk qegħdin għaxra min-nies madwar din il-mejda kulħadd se jkollu definition jew expectation differenti. Partly għax quality is something which has been studied and researched, jiġifieri jekk infittxu fil-letteratura barranija se nsibu li hemm ħafna studji fuq kwalità. Id-diffikultà hi d-definizzjoni għax din hija skont l-istakeholder min hu, minn liema perspettiva qed jaraha, jekk huwiex ġenitur, edukatur, policy maker, eċċ. Jiġifieri kulħadd se jkollu l-perspettiva tiegħu u allura kulħadd se jaraha b’mod differenti. 

Mad-definition ta’ quality għandek ukoll l-expectations. X’qed tistenna li t-tfal jieħdu minn din l-esperjenza li qegħdin imorru fiċ-childcare? Għalfejn qed nibagħtuhom f’dawn iċ-ċentri ta’ tfulija bikrija? Dawn huma kollha mistoqsijiet li rridu nħarsu lejhom. Id-data, l-informazzjoni u l-istudji li saru barra minn Malta fejn tidħol quality, ċertament jikkonkludu li għalkemm pajjiżi differenti, kulturi differenti, minħabba l-istorja differenti tagħhom, they promote certain things and not others, jiġifieri jagħtu iżjed importanza lil ċerti karatteristiċi minn oħrajn. Però waħda mill-affarijiet li donnu kulħadd jaqbel dwarha hi li fejn tidħol il-kwalità dawn jinqasmu bħala karatteristiċi li għandhom x’jaqsmu mal-istruttura u karatteristiċi li għandhom x’jaqsmu mal-proċess. Mela għandna structural characteristics and process characteristics. The structural ones are easier għaliex l-istrutturi huma affarijiet li tara u tmiss, kemm għandna ratios, kemm għandna tfal, kemm għandna kamra kbira, kemm għandna ambjent sabiħ fejn nistgħu nilagħbu u noħorġu barra, kemm għandna riżorsi u kemm inżommuhom up to date.

Meta niġu għall-proċess it is a bit less tangible għax il-proċess huwa abbinat ħafna mar-relazzjonijiet. X’relazzjoni qegħdin nibnu bejn it-tfal u l-edukaturi u bejn l-edukaturi u l-ġenituri u l-familji? Il-leadership li għandek fiċ-ċentru, min qed imexxi u min qed jieħu ħsieb. Fil-fatt hawnhekk ukoll aħna għadna fl-istat fejn fiċ-childcare nitkellmu dwar managers but we do not want managers. We want leaders. A manager, as the word implies, manages. But you want people with a vision; ‘Il fejn sejrin? Fejn irridu nwassluhom lil dawn it-tfal? X’inhu l-għan tagħna? Kif se nżommu up to date mal-affarijiet kurrenti li qegħdin jiġru? Hawnhekk kemm ir-riċerka barranija kif ukoll lokali tindika biċ-ċar li waħda mill-iżjed karatteristiċi importanti li jħallu impatt fuq it-tfulija bikrija hija preċiżament l-istaff u l-qualifications tal-istaff. U hawnhekk naħseb għad għandna ħafna fejn irridu naħdmu. Anke meta nagħmel ir-riċerka mal-carers in-nies jgħiduli għax ma nsibux ħaddiema b’Level 4. Imma jekk ma ssibx ħaddiema b’Level 4 ma naħsibx li r-risposta għandha tkun li ndaħħlu ħaddiema b’Level 3. Jekk qed ngħidu li rridu ntejbu l-kwalità tal-esperjenzi tat-tfal żgur li we need better qualified people not lower! Anke meta jien kont Dekan tal-Fakultà kont introduċejt il-Bachelors Degree, B.Ed. biex jiġu bħala livell ta’ teachers. Imbagħad iċ-ċirkostanzi jinbidlu. 

Sometimes it’s like a dance, pass ‘il quddiem u ftit lura. I’m using the word “dance” deliberately. Hemm riċerka wkoll li turi that the relationship between the family and the educator, and between the children and the educators, is like a dance. You begin to understand the rhythm. U iżjed ma ssir tibda tafhom lil dawn it-tfal, iżjed l-edukatur se jibda jifhem it-tfal x’iridu u jagħtihom ċans jesprimu lilhom infushom. Li għandek xi ħadd kwalifikat mhux għall-ksuħat, biex ngħidu li għandna Level 6 jew Level 7, imma għax l-edukazzjoni tal-edukatur stess tirrikjedi ċerta maturità, li tifhem il-psikoloġija tat-tfal u kif jiżviluppaw. Jekk għandek ċerti ħiliet ta’ maturità li tibda tifhem, titkellem, tirrifletti u tagħmel analiżi ta’ dak li jkun qed isir u tibda tgħid din ma ħadmitx, it-tfal ma tantx kienu ingaġġati miegħi jew hawnhekk tlifthom kompletament, mela ħalli nbiddel il-mod ta’ kif qed nagħmilha.  

Jiġifieri għandek bżonn nies b’ċerta kwalifiki u b’ċerta dixxiplina, li jkunu jistgħu kemm waħedhom kif ukoll mal-kollegi tagħhom jagħrblu, jirriflettu u jbiddlu l-mod ta’ kif ikunu qegħdin jaħdmu jekk ikun hemm bżonn, dejjem skont il-ħiliet u l-bżonnijiet tat-tfal li għandhom quddiemhom dak il-ħin. Ma nistgħux lanqas ikollna lil xi ħadd li beda ma’ grupp ta’ tliet snin, ta’ erba’ snin jew ta’ iżgħar minn dik l-età u jgħidlek li kellu kollox ippreparat għalihom mis-sajf. Kif taf x’iridu? Mela inti kont tafhom minn qabel lit-tfal? U hemmhekk tidħol l-aspettattiva ta’ x’qegħdin nistennew mit-tfal. Fl-edukazzjoni ma nistgħux nimxu għax bdejna sena skolastika ġdida jew għax it-tfal ġodda u jien ngħidlek kif naf jien u x’ippreparajt jien. Children have agency. If we give them the opportunity they can tell us their ideas. We have to observe and listen. As adults and educators who are trained, we need to observe, we need to listen, we need to find out and at the same time we’re giving children self-esteem. Mela t-tifel se jibda jħossu komdu u sikur għax se jinduna li t-teacher qiegħda tisimgħu, qiegħda tagħti kasu u qiegħda tieħu l-ideat minnu. 

Illum nitkellmu fuq what we call the co-construction of a curriculum. Il-curriculum mhux it-teacher waħedha se tagħmlu imma nagħmluh flimkien. Allura inti ma tistax tagħmel l-istes ħaġa għaxar snin għax il-ħajja hemm barra nbidlet. Kull min hu ġenitur narawha din. Kif trabbejt jien jew x’kont nagħmel jien fi tfuliti hija differenti mil-lum. L-istudenti llum ma nistax inkellimhom bl-istess mod ta’ qabel għax mhux se jagħmel sens. So what is relevant? What is important? And it’s giving the children the opportunity to engage but you need an educator who is listening, who is observing and who can take that on board to create age appropriate activities. 

Nikkonkludi b’dan l-eżempju sempliċi. Meta kont qiegħda nagħmel ir-riċerka, fost l-affarijiet kollha li staqsejthom, għamiltilhom din il-mistoqsija; x’inhuma l-expectations tagħkom? U din staqsejtha kemm lill-ġenituri kif ukoll lin-nies. Jiġifieri d-data, ir-riċerka u t-tliet publications li għandi minn hemm ġejjin; 460 kindergarten educators and childcare educators minn madwar 50 ċentru differenti u madwar 2,000 ġenituri li wieġbu għall-kwestjonarju. Se nagħtikom eżempju wieħed ta’ mudell meta childcare educator tara lit-tfal bħala a deficit model, jiġifieri hemm xi ħaġa nieqsa u jien irrid nimlieha, as opposed to somebody who sees children as a resource u li allura se jara x’se jieħu minn għandhom. Din li se naqralkom hija kwotazzjoni diretta minn grupp ta’ childcare educators f’wieħed miċ-ċentri privati li għandna. Il-mistoqsija tiegħi kienet din; l-expectations tal-ġenituri huma l-istess expectations tagħkom? U intom x’tixtiequ li t-tfal jieħdu minn għandkom sakemm idumu magħkom? U waħda mill-edukaturi weġbitni hekk: 

“Holistic. Jiġifieri hawn ġew naħseb li holistic, naqra minn kollox. Ħafna minnhom ikunu l-istess għax aħna meta jkollna t-tfal li jkunu waslu biex imorru kindergarten u tarahom għadhom lura f’ċerti affarijiet – dawn qegħdin childcare u qed niddeċiedu li għadhom lura f’ċerti affarijiet – tipprova kemm jista’ ikun taħdem fuq dik il-ħaġa inti għax tkun tixtieq li t-tifel jew it-tifla jitlaq minn għandek lest.”

Lest minn xiex!? Dan għadu qed jibda ħajtu. Imbagħad tkompli bir-risposta tagħha hekk: 

“Aħna fl-aħħar dik naraw, li tgħid dan lest għall-kindergarten. Jiġifieri jekk inti qed tara lit-tifel jien naf li għadu lura fl-ispeech jew għadu lura f’ċerti affarijiet, tipprova taħdem fuq dik il-ħaġa kemm jista’ ikun, u tgħinu, imma mhux dejjem ikun possibbli għax ġieli jkollna l-problemi, imma tkun tista’ tipprova li jkollok sodisfazzjon li tgħid ara x’kambjament għamel minn meta beda jiġi.” 

That to me is a deficit model għax inti qed tqis it-tazza nofsha vojta. Mela jien x’irrid nimla’? U qed tqis lil kulħadd xorta. Imma t-tfal huma kollha differenti. Issa dan li se naqralkom huwa eżempju differenti which I would classify as a credit model;

“Not all children. When I do the activity I would first see what they can learn. When they are with me, for example, they learn about the world. For me it’s important that I accept that all children are different.” 

This was another group. 

“Someone is different but we don’t use the words that he’s not like us or he’s different. It depends on the child because every child is different. So we try to cater for each individual.” 

It-tfal se jitgħallmu kollha bir-ratio but we collaborate. There are different skills. There are different interests. And what interests you might not interest me. A qualified well trained early years educator suppost ikollha biżżejjed skills li tibda tagħraf l-interessi tiegħek u se tipprova ġġibhom kollha flimkien biex b’hekk tħajjar lil oħrajn ukoll. But I need to reflect on that. Naħseb with a Level 4 and a Level 5 course it’s just not enough għaliex hemm ħafna affarijiet li jistgħu jkunu qegħdin jagħmlu mat-tfal. I can go on imma naħseb aħjar nagħti ċans lil ħaddieħor jew li nisma’ l-mistoqsijiet tagħkom.

IĊ-CHAIRPERSON: Prof. Sollars, l-ewwel nett nirringrazzjak tal-preżentazzjoni tiegħek. U napprezza jekk tgħaddilna dawk id-dokumenti li semmejt. 

Il-PROFESSUR VALERIE SOLLARS: Xtaqt ngħidilkom ukoll li hemm xi chapters li huma available online bħala reports. Jiena ntlabt tliet darbiet nikteb a workforce report dwar Malta. It’s a project led by two of my colleagues in Germany and it’s funded by  one of their ministries. L-ewwel darba kien fl-2007 u mbagħad reġa’ sar ix-xogħol fl-2017, fejn hemmhekk kellhom country reports ta’ 30 pajjiż, u dalwaqt se joħroġ l-aħħar wieħed. I would say that within a week or two suppost għandu joħroġ l-aħħar wieħed. Ir-reports se jkunu available online u se jkun hemm certain data written by individuals from the country. Imbagħad se jkun hemm key content findings ukoll. Fil-każ kif joħorġu ngħaddihomkom permezz tal-email.

IĊ-CHAIRPERSON: Grazzi ħafna. Issa nsejjaħ lil Dr Milton.  

DR JOSEPHINE MILTON (Head of Department, Fakultà tal-Edukazzjoni, Early Childhood and Primary Education): Il-Professur Sollars semmiet ħafna punti validissimi. Nixtieq nagħmel punt żgħir. Xi ħaġa li ma rridux ninsew fuq l-età tat-tfal li qegħdin fiċ-childcare hi li dan huwa żmien verament importanti fejn qed jiżviluppaw u jikbru. Hemm il-kunċett tal-ewwel elf ġurnata tal-ħajja tat-tfal mill-conception sa two years. Childcare mhux se tibgħathom qabel jitwieldu imma nafu kemm huwa importanti li anke waqt it-tqala nieħdu ħsieb il-benesseri tal-omm u tat-tarbija. Allura importanti li meta dawn it-tfal jidħlu fiċ-ċentri tal-kura bikrija, mhumiex qegħdin hemm biss biex tagħtihom jieklu, biex iżżommhom nodfa, biex iżżommhom sħan, imma għandek ħafna iżjed. 

Ma ninsewx li jsir madwar 80% tal-iżvilupp tal-moħħ f’dak iż-żmien, jiġifieri f’dawk l-ewwel elf ġurnata. U sfortunatament, fl-iktar żmien li għandna bżonn nies li jkunu ta’ ċerta livell ma’ dawn it-tfal, ħafna drabi aktar nispiċċaw b’nies li għandhom l-inqas kwalifiċi u forsi bl-inqas esperjenza. Din lilna tinkwetana ħafna għax nafu li xi kultant nipprovaw ... Fl-edukazzjoni ngħidulha the great equaliser fl-iskola, imma qed nibdew ukoll mhux edukazzjoni formali, imma l-opportunità li tingħata lit-tfal f’dik l-età hija kbira ħafna. Jiġifieri jekk ikollok trabi sa sentejn, tlieta, li qegħdin hemmhekk kuljum u inti qed tħalli magħhom xi ħadd li qed jagħmel the bare minimum, mhux qed jaħqruhom, mhux qed iweġġgħuhom, imma forsi mhux qed joffrulhom l-aħjar ambjent u l-aħjar opportunitajiet li jistgħu jagħtuhom. U dik lilna tinkwetana ħafna għaliex nafu kemm qed isir iktar popolari dan il-qasam u importanti biex aħna nkunu nistgħu nibqgħu naħdmu. U din tbeżżagħni kemm bħala professjonista fl-edukazzjoni kif ukoll bħala omm. 

It-tifel iż-żgħir tiegħi llum għandu għaxar snin u allura lħaqtha l-free childcare. Tara t-tajjeb fis-sitwazzjoni u tara li dan il-provvediment huwa importanti għall-pajjiż, imma naraw ukoll kemm hemm nuqqasijiet u veru nixtieq li nitgħallmu u nkomplu nimxu ‘l quddiem biex it-tfal li l-aktar li għandhom bżonn, u l-familji li l-aktar li għandhom bżonn, ikollhom l-aħjar użu minnu. U tiġi minna li nieħdu ħsieb li dawn it-tfal jieħdu dak li suppost ħaqqhom, u li hu tagħhom bid-dritt. Mhux għax forsi jien nifhem iktar fl-edukazzjoni jew naqra l-policy u forsi naf x’inhu d-dritt tat-tifel tiegħi mmur infittex għad-dritt tiegħu u min ma jafx ikollu jserraħ fuq ħaddieħor. Jien inħoss li din hija ġustizzja soċjali. Irridu nieħdu ħsieb lil kulħadd fil-pajjiż u kultant min l-iktar li jkollu bżonn l-inqas li jkollu min jaqbeż għalih f’dawn l-affarijiet!

IĊ-CHAIRPERSON: Grazzi Dr Milton. Insejjaħ lil Dr Bonello. 

DR CHARMAINE BONELLO (Lettur, Fakultà tal-Edukazzjoni, Early Childhood and Primary Education): Sur President, l-ewwel nett nirringrazzjakom tal-istedina. Se nżid xi ftit punti ma’ dak li qalu tajjeb ħafna l-kollegi tiegħi. Jien ilni mill-1997 f’dan is-settur u bdejt il-karriera tiegħi bħala Kindergarten Educator. Illum qiegħda hawnhekk nisma’ u nirrifletti u nħossni, kif kont inħossni dak iż-żmien, li dan is-settur għal xi raġuni jew oħra dejjem kien is-Cinderella tas-sistema tal-edukazzjoni! Għaliex qiegħda ngħid hekk? Inħoss li dan is-settur qatt ma nagħtuh prijorità u qiegħda nerġa’ nitkellem hekk illum minħabba l-fatt - bħalma qalu tajjeb ħafna l-kollegi tiegħi – li bħalissa għaddejja l-konsultazzjoni fuq in-National Education Strategy, u allura biex intejbu ħafna affarijiet li għandna bżonn intejbu fis-sistema tal-edukazzjoni. 

Issa hawnhekk qed nitkellmu fuq iċ-childcare fis-snin bikrin. Meta inti trid ittejjeb xi ħaġa f’kumpanija, minn fejn trid tibda? Mhux mill-għeruq? Allura nistaqsi għalfejn fin-National Education Strategy l-early years imsemmija darba biss fuq paġna waħda!? Il-pre-compulsory education, it-terminoloġija li qed tintuża f’din l-istrateġija u li nimmaġina qiegħda tirreferi għaċ-childcare u għall-kindergarten, tissemma tliet darbiet f’dokument ta’ 74 paġna! U dak li kont inħoss fl-1997 għadni nħossu llum sfortunatament! Meta se nibdew mill-għeruq? 

Jekk irridu ntejbu dawk il-persentaġġi tal-litteriżmu, il-benesseri tat-tfal, hawnhekk għandna nies mill-Fakultà, minn hemmhekk irridu nibdew, u ċjoè mill-għeruq. Mela għaliex din mhijiex ta’ prijorità fin-National Education Strategy? Fiċ-childcare għandna ftit nies bil-BA ECEC tagħna, imma hemm min peress li mhux qed isib xogħol fil-kindergarten li qed jaħdem fiċ-childcare u għandu Level 6. Għandna ftit minn dawn l-istudenti, li kienu magħna u għamlu d-Degree u ma jistax ikollhom warrant. Lanqas tal-kindergarten ma jista’ ikollhom warrant għax fl-Education Act ta’ pajjiżna n-nies li jaħdmu fiċ-childcare u fil-kindergarten m’għandhomx warrant. Dawn mhumiex bħat-teachers tal-primarja. 

Issa ħalli nitkellem mill-vuċi tat-tfal bejn żero u tliet snin. Jekk aħna tfal bejn żero u tliet snin ma nistax niġi ngħidlek li m’għandix edukazzjoni ta’ kwalità imma jien għandi dritt daqs tifel li qiegħed fil-Year 1 u fil-Year 2 u għandu għalliema bil-Masters! Daqshekk għandha dritt dik it-tarbija li jkollha xi ħadd b’Level 7 magħha hemmhekk. U daqshekk għandhom dritt l-għalliema kollha li jiġu stmati ndaqs. Naf li ma nistgħux inbiddlu hekk imma jekk għandna pjan strateġiku fejn se ssir din il-ħaġa? Fejn se jkollna strateġija li tieħu ħsieb l-infrastruttura? Irid ikollna l-infrastruttura tal-politika biex nilħqu dawn l-għanijiet. Jekk mhux se nibdew mill-għeruq, inutli jkollna l-aqwa għalliema minn Year 1 ‘l fuq għax l-iżvilupp tal-moħħ, kif semmiet tant tajjeb Dr Milton, huwa irreparabbli u dan jirriżulta mir-riċerka u mhux qed ngħidu jien.

Bħalissa qiegħda nagħmel riċerka ma’ żewġ kollegi oħrajn. Qegħdin niktbu ktieb, u jekk Alla jrid ikun lest din is-sena. Qegħdin niktbuh ma’ seba’ edukaturi fis-snin bikrin li qed jipprovaw jiżviluppaw il-kurrikulu mill-vuċi tat-tfal, kif qalet Prof. Sollars. F’dan il-ktieb għandna seba’ case studies u se jkun available lejn l-aħħar ta’ din is-sena f’kuntest Malti. Dawn seba’ għalliema fis-snin bikrin li lanqas biss huma intitolati għall-warrant għax ma jistgħux, imma qed jagħmlu dan ix-xogħol kollu kif mitlub fl-istandards u tistgħu taraw l-isfidi kollha tagħhom hemmhekk. Hemm ħafna sfidi u ftit minnhom semmejniehom hawnhekk illum. Min-naħa tiegħi nistaqsi; fejn se naslu? Jekk irridu li dan is-settur ikun ta’ kwalità meta se nibdew nindirizzawh mill-għeruq? Jiddispjaċini ħafna li qegħdin fl-2024 u li għandna strateġija għall-edukazzjoni biex nitjiebu u s-snin bikrin, f’din it-terminoloġija pre-compulsory, jissemmew biss tliet darbiet u darba! 

Naħseb li għandna nżommu f’moħħna li f’kull età it-tfal għandu jkollhom għalliema ta’ kwalità. Imma mhux hekk biss. Li jkollna individwi kompetenti fis-snin bikrin mhux biżżejjed. Kif qalet tant tajjeb Prof. Sollars, il-kwalità ma tiġix biss mill-individwi imma għandna bżonn sistema kompetenti fis-snin bikrin. Jien kont ukoll uffiċjal edukattiv tas-snin bikrin. Kont ukoll uffiċjal edukattiv fil-Quality Assurance Department mal-Ministeru u hemmhekk m’għandniex sistema kompetenti fis-snin bikrin. Fil-fatt bħalissa hemm biss żewġ education officers tas-snin bikrin li jridu jlaħħqu mal-iskejjel kollha bejn żero u seba’ snin, maċ-childcare centres kollha, mal-kindergarten, mal-Year 1 u mal-Year 2! Kif jista’ ikun!? Ħarsu lejn id-dipartimenti l-oħrajn u taraw kemm hemm uffiċjali edukattivi u head of departments u support teachers, eċċ. Imbagħad ħarsu lejn tas-snin bikrin u tindunaw li tnejn min-nies hemm! Jiena kont it-tielet waħda. Grazzi.

IĊ-CHAIRPERSON: Dr Bonello, nirringrazzjak. Fil-fatt kellna mistednin mid-dipartiment li semmew dan il-punt. Issa ngħaddu għall-mistoqsijiet jew osservazzjonijiet min-naħa tal-Membri.  

L-Onor. Graziella Attard Previ.

ONOR. GRAZIELLA ATTARD PREVI: L-ewwel nett nirringrazzjakom talli għoġobkom tkunu preżenti għal din il-laqgħa tal-lum u prosit tal-preżentazzjoni li tajtuna. Se nagħmel xi riflessjonijiet wara li diġà kellna numru ta’ laqgħat, kif semma tajjeb ħafna ċ-Chairperson, fejn s’issa diġà iltqajna ma’ diversi stakeholders li huma nvoluti fiċ-childcare. Xi ħaġa li laqtitni anke meta konna qegħdin nitkellmu f’laqgħat oħrajn kienet li kien hemm dan ix-shift fiċ-childcare, u fejn qabel l-idea kienet li qishom they provide a nanny service, li jieħdu ħsieb it-tfal, illum il-ġurnata ġiet shifted aktar towards being more educational u ngħatajna r-raġuni għaliex jippreferu li taqa’ iktar taħt il-Ministeru tal-Edukazzjoni. 

Xtaqt iktar reazzjoni dwar l-importanza li ssemmiet tar-relazzjoni li t-tfal jiżviluppaw bejnhom u l-edukaturi kif ukoll l-istaff. Kemm hija importanti din? Hemm riċerka dwar dwarha? Forsi issa se nsibuha iktar min-naħa tad-Dipartiment tas-Social Wellbeing. Imma dan kollu x’effett qed ikollu fuq it-tfal? Din it-tip ta’ relazzjoni kienet waħda tajba? Ħalliet ir-riżultat meħtieġ? Jew inkella kien hemm xi effett negattiv? 

Issemmew ukoll il-biżgħat u n-nuqqasijiet minn Dr Milton, fejn qalet li xorta hemm ċerta biża’ dwar kif inhuma l-affarijiet u qaltilna li hemm ċerta nuqqasijiet fis-sistema taċ-childcare. Hemm riċerka fuq dawn in-nuqqasijiet jew inkella fuq dawn il-biżgħat li qed issemmi fuq it-tfal, fuq ir-relazzjoni li mbagħad jiġu biex jiżviluppaw ‘il quddiem jew inkella fuq l-iżvilupp tagħhom, meta semmejna li dan huwa mument daqshekk importanti u li dak li jitilfu f’dawn il-formative years ikun irreparabbli għalihom ‘il quddiem.

Xtaqt nagħmel ukoll xi mistoqsijiet lil Dr Bonello. Naqbel ħafna fuq id-drittijiet tat-tfal u kemm iktar fin-nuqqas meta llum il-ġurnata tant nippromwovu li d-dritt tat-tfal dejjem ikun imħares u dwar kemm hu importanti li nagħtu vuċi lit-tfal biex huma stess ikunu jistgħu jiġġieldu għad-drittijiet tagħhom. U kemm aktar għandna nassiguraw li dan id-dritt ikun salvagwardjat, b’mod partikolari meta qegħdin ngħidu li llum għandna realtà li tfal li għadhom mhux kapaċi biżżejjed biex jesprimu l-bżonnijiet tagħhom jew li jagħtu reazzjoni adegwata fuq dak li qed jiġrilhom f’ħajjithom għax ikunu għadhom ma żviluppawx il-lingwa tagħhom jew il-mod ta’ kif jipproċessaw dak li qed jiġrilhom. U allura kemm taqa’ iktar l-onus fuqna l-adulti li nassiguraw li dan id-dritt jiġi salvagwardjat? Kien hemm xi ħsebijiet fuq kif dan jista’ isir?  

IĊ-CHAIRPERSON: Grazzi. L-Onor. Davina Sammut Hili.

ONOR. DAVINA SAMMUT HILI: L-ewwel nett, nirringrazzjakom talli għoġobkom tkunu fostna. Min-naħa tiegħi nixtieq li niddiskutu dwar l-importanza tal-listening. Bħala studenti tal-Università kemm tippreparawhom biex l-għalliema li qed jiggradwaw u joħorġu mill-bankijiet tal-Università huma wkoll iwettqu dak li intom qegħdin tgħallmuhom? Jiġifieri  li ma tħarisx lejn l-istudenti kollha l-istess imma li lill-istudenti trid tippreparahom b’modi differenti. Laqatni l-fatt - u naħseb li weġbitni Dr Charmaine Bonello fuqha din – u nistaqsi fuq kemm qed jiggradwaw studenti li fil-verità mbagħad imorru jaħdmu fiċ-childcare centres tagħna. Inti għedtilna li bejn wieħed u ieħor qed ikollna sebgħa? 

DR CHARMAINE BONELLO: Le, dik riċerka.

ONOR. DAVINA SAMMUT HILI: Imma għandkom numru ta’ kemm studenti ggradwaw u marru jaħdmu f’childcare centres?

IĊ-CHAIRPERSON: L-Onor. Paula Mifsud Bonnici. 

ONOR. PAULA MIFSUD BONNICI: Nixtieq nagħmel tliet punti żgħar. Tkellimtu ħafna dwar in-National Education Strategy. Personalment ma nifhimx kif l-esperti in the field ġeneralment ma jkunux qegħdin jikkonsultaw magħhom u allura it gets my mind boggling fuq kif nagħmlu l-istrateġija! Tkellimt ħafna dwar dan in-nuqqas, u allura qed nifhem sew li f’din l-istrateġija intom bħala d-Dipartiment tal-Fakultà tal-Edukazzjoni kif ukoll tas-Social Wellbeing ma tiġux b’xi mod ikkonsultati? Tagħtu l-veduti tagħkom? Jinstemgħu dawn il-veduti? 

Ħadt l-impressjoni wkoll u fil-fatt qed tgħidu li ċ-childcare huwa żmien partikolari, żmien importanti għall-iżvilupp tat-tfal tagħna, u allura għaliex qisu we are opting - kellna diversi diskussjonijiet oħrajn - li nnaqqsu l-livell tal-kwalifiċi li qed ikollhom l-edukaturi hawnhekk!? Qiegħda nifhem sew li għax għandna nuqqas ta’ ħaddiema allura qed innaqqsu wkoll il-kwalifiċi li nitolbu biex forsi nlaħħqu mad-domanda li għandna? Forsi m’intomx il-persuni addattati biex tweġbuni. F’dan il-perjodu tant partikolari għat-tfal, qed nitkellmu from zero to three years, hemm il-possibilità li l-edukaturi nfushom jindunaw b’ċerta traċċi li jista’ ikun hemm fit-tfal li jistgħu, jekk ma nkunux qegħdin nieħdu ħsiebhom, jiżviluppaw b’diffikultajiet kbar għalihom? X’jagħmlu l-edukaturi fiċ-childcare? Hemm qafas x’jista’ isir fuq kif dawk it-tfal li qegħdin fiċ-childcare u mbagħad ħarġu minn hemm u qisu ħadd ma jaf bil-problemi tagħhom? Is there a  strategy in this regard?

IĊ-CHAIRPERSON: L-Onor. Katya De Giovanni.

ONOR. KATYA DE GIOVANNI: Nirringrazzjakom talli għoġobkom tilqgħu l-istedina tagħna li tkunu fostna. Huwa ta’ gost u pjaċir tiegħi li narakom hawnhekk. Xtaqt ngħidilkom ukoll li l-mamà tiegħi għamlet l-isbaħ 30 sena tgħallem fil-Year 1 u kienet imħarrġa bħala infant teacher fil-kulleġġ. Għalija dan huwa suġġett għal qalbi anke minħabba l-fatt li kont involuta wkoll fl-MCAST f’dan ir-rigward. Issemmiet ukoll l-issue – u dejjem qbilt magħha – dwar li aktar ma tkun qed tgħallem f’età bikrija iktar għandek bżonn tkun kwalifikat u żgur li jien naqbel ħafna ma’ dan il-punt. Min-naħa tal-Università kif nistgħu nagħmlu biex naslu għal dan il-punt? 

Jien naqbel ħafna li l-ewwel 1,000 jum ta’ persuna huma l-iktar jiem kruċjali fl-iżvilupp tiegħu. Allura x’nistgħu nagħmlu biex fl-aħħar mill-aħħar pajjiżna jasal biex ikollu l-iktar persuni kwalifikati li jkunu jistgħu jagħtu s-servizz tagħhom f’dawn l-ewwel 1,000 jum? Kif il-Fakultà tal-Edukazzjoni sa ċertu punt qiegħda tilqa’ għal dawn l-iżviluppi? Min-naħa tal-konsultazzjoni l-punt li għamilt huwa validu ħafna u se nkun qiegħda nistaqsi dwaru, u se nkun qiegħda nara għaliex forsi ma ngħatax daqshekk attenzjoni f’dan ir-rigward. Però xtaqt inkun naf jekk kienx hemm xi punti partikolari li xtaqtu twasslu biex inkunu nistgħu nużaw dan il-Kumitat ħalli ċertu feedback jasal fejn għandu jasal.

IĊ-CHAIRPERSON: Ippermettuli ngħaddi xi kummenti jien ukoll. L-iskop li għamilna din id-diskussjoni kien proprju biex naraw ftit, wara numru ta’ snin li ċ-childcare kiber b’dan il-mod ... Inti semmejt l-istorja passata taċ-childcare b’mod tajjeb ħafna. Jiġifieri mhux ma kien hemm xejn qabel imma llum kiber b’mod sostanzjali. Ir-raġuni għalfejn kiber u ħaġa u oħra semmejtha inti wkoll, però naħseb li rridu nitilqu minn dak il-punt u naraw għalfejn kiber. U issa li qiegħed hemmhekk irridu naraw li jsiru l-affarijiet kif għandhom isiru. 

L-ewwel nett irrid nenfassizza l-punt li semmew ukoll il-kollegi tiegħi dwar ir-riċerka. Kultant ikollna nfittxu riċerka barranija għaliex ma jkollniex biżżejjed riċerka lokali. Nieħu gost li qed issemmuha din u nieħu gost iktar li forsi jkun hemm iktar studenti, li bl-għajnuna tagħkom u taħt il-gwida tagħkom, jagħmlu iktar riċerka lokali ħalli nqabblu ma’ barra, imma issa tajjeb li jkollna riċerka lokali wara li għaddew numru ta’ snin. Jistgħu jibdew minn fejn iridu, imma naħseb ikun tajjeb li nibbażaw riċerka mhux ta’ darba, imma li tkun kontinwa biex inqabblu fejn konna, fejn wasalna u fejn nixtiequ naslu. 

Dwar l-issue tan-National Education Strategy qiegħed nifhem li dan għadu dokument għall-konsultazzjoni. Jiġifieri issa huwa l-waqt, - anke kif semmew il-kollegi tiegħi, inkluż l-Onor. De Giovanni, kitbu min kitbu, sinċerament ma nafx min kitbu għax għadni lanqas rajtu - kif għadu fil-fażi ta’ konsultazzjoni. U allura għandi nifhem li jista’ jinbidel u, kif qegħdin tgħidu intom, naħseb li għandu jinbidel. Jien għalija kien ta’ xokk f’waħda mil-laqgħat tal-Kumitat li meta nitkellmu dwar il-Liġi tal-Edukazzjoni, din tibda minn ħames snin ‘il fuq! U wara dan l-iżvilupp kollu li sar, parti mill-early childhood mhuwiex inkluż bil-liġi uffiċjali li tirregola l-edukazzjoni! Għalhekk għedt li issa kiber għal raġunijiet ekonomiċi, ħaġa jew oħra, dak ninsewh għalissa, imma x’jiġri huwa importanti ħafna. 

Jien inħobb inkun persuna prattika wkoll. Intom semmejtu numru ta’ sfidi u diffikultajiet li jeżistu. It-Taljani jħobbu jgħidu l’ottimo è nemico del bene. Issa ma jfissirx li għandna naċċettaw kollox, imma nixtieq nisma’ iktar minn għandkom x’għandu jsir. Pereżempju Dr Bonello inti semmejt li hemm biss żewġ persuni li huma inkarigati milli jaraw l-istandards u x’jiġri fl-early years. Jidher li f’suġġetti oħrajn we are well covered. Issa ħalliha li xorta se jkun hemm min jgħidlek li fis-suġġett tiegħu hemm bżonn li jsir aktar. Imma b’mod prattiku mhux qed toħroġ sejħa biex ikollna iktar persuni ffokati fuq dan is-suġġett? Jew inkella b’xi mod hemm xi jżomm milli jkollna iktar persuni? Nixtieq nisma’ iktar b’mod prattiku kif nistgħu nilqgħu għal dawn il-problemi.  

L-istess fejn semmejtu Level 3, Level 4, Level 5, Level 6, Level 7, eċċ. Jidher li b’mod ġenerali s-settur edukattiv mhux qed jiġbed biżżejjed attenzjoni. Jista’ ikun li f’suġġett partikolari jkun hemm ħafna filwaqt li f’suġġetti oħra mhux qed insibu. Tidher li hija problema across the board, f’qasam fejn forsi għadu qed jiżviluppa mill-aspett edukattiv imma li mill-aspett ekonomiku sploda kif stajna naraw min-numri taċ-childcares. Marbut miegħu għandek il-kondizzjonijiet tax-xogħol għax ħafna drabi inutli toqgħod tgħid li għandna bżonn l-aħjar studenti. Prof., li kieku ngħidlek għada mur iċ-childcare centre kif inhuma llum, min lest li jagħti s-salarju tiegħek? Il-punt tiegħi hu li naħseb li l-ħlas ta’ childcare educator illum meta mqabbel mal-ħlas ta’ edukaturi oħra mhuwiex biżżejjed. Issa tista’ tgħidli li l-ħlas tiegħek mhuwiex biżżejjed. Anke aħna nilmentaw fuq il-ħlas tagħna. Aħseb u ara f’dak il-livell!  

Semmejtu l-issue tal-warrant għaliex dawn ma jistgħux jingħataw warrant. Issa l-liġijiet isiru min-nies u l-liġijiet jistgħu jinbidlu min-nies. Jiġifieri jekk wieħed jgħid li din tista’ ġġib qabża fil-kwalità, u li this point will be addressed, ifisser li hemm bżonn li ssir proposta konkreta biex b’xi mod jew ieħor dawn ikunu jistgħu jingħataw il-warrant. Tista’ tkun bi żvista, tista’ tkun b’xi intenzjoni oħra, li forsi aħna ma nafux, imma l-punt tiegħi hu fuq kif dawn in-nuqqasijiet nistgħu nirranġawhom b’mod prattiku. Nifhem li intom bħala Fakultà, titkellmu bejnietkom dwar dawn il-punti, però ma tistgħux tibqgħu titkellmu bejnietkom biss. Importanti li twasslu l-messaġġ tagħkom. Aħna għalhekk stedinnikom hawnhekk biex nisimgħu minn għandkom għaliex fl-aħħar mill-aħħar intom l-esperti u mhux jien. Ħa nitkellem għalija għax ma nistax nitkellem għall-kollegi tiegħi. Importanti li b’xi mod jew ieħor inwasslu l-mod ta’ kif jistgħu jinbidlu l-affarijiet b’mod konkret. 

Semmejt ukoll l-issue tal-kontinwità bejn l-early childhood educators, il-ġenituri, eċċ. Naħseb li hawnhekk irid isir sforz ikbar. Ħafna drabi, anke f’livelli ogħla fl-edukazzjoni dejjem ngħidu li l-edukazzjoni trid tkompli d-dar, però dan il-messaġġ ma tantx qed inwassluh. Nispera li l-ġenituri li jieħdu t-tfal tagħhom f’dawn iċ-ċentri they are not dumping them hemmhekk u mbagħad naraw x’jiġri imma jifhmu l-iskop edukattiv ta’ dawn iċ-ċentri. 

Prof. Sollars, inti kkwotajt ukoll xenarji differenti ta’ feedback li rċevejt, fosthom expectations, eċċ. Xi kultant tagħmel differenza bejn an early childhood educator li jkollha l-esperjenza ta’ ġenitur u oħra li ma jkollhiex. Issa mhux qed ngħid li dawn l-edukaturi għandu jkollhom l-esperjenza ta’ ġenitur, imma kultant mhux biss il-kwalifiċi li jagħmlu xi ħaġa pożittiva iktar minn oħra, imma anke l-esperjenza. Fil-fatt wieħed mill-kummenti li kellna f’laqgħa preċedenti kien li dawk li jissejħu managers – u naħseb li l-punt tiegħek huwa validissimu li ngħidu li dawn m’għandhomx ikunu managers għax mhux qed jaħdmu f’xi fabbrika - l-età tagħhom hija pjuttost żgħira għax forsi jkunu kapaċi aktar li jistudjaw f’livelli ogħla. Imma mbagħad what they have or what they achieved in educational attainments, they may lack in experience or whatever. Jiġifieri trid tkun imżewwqa l-biċċa. 

Nixtieq nisma’ suġġerimenti ftit iktar konkreti x’jista’ isir dwar dan, anke jekk tixtiequ tibagħtulna nota aktar ‘il quddiem. Kif għedt diġà il-ħsieb tagħna hu li b’xi mod niġbru dak li ntqal f’rapport, però aktar milli niġbru dak li ntqal, irridu noħorġu sensiela ta’ rakkomandazzjonijiet li jkunu daqsxejn iktar ċari, konkreti u definiti. Imma dak imbagħad sta għalina bħala Kumitat li niddiskutuhom u naqblu fuqhom. Iktar kemm ikollna rakkomandazzjonijiet konkreti aktar jgħinuna biex inkunu nistgħu nagħżlu minnhom u ninkluduhom fir-rapport li beħsibna noħorġu. Prof. Sollars, inħalli f’idejk sabiex tibda twieġeb il-mistoqsijiet li saru. Grazzi.

IL-PROFESSUR VALERIE SOLLARS: Se nieħu xi aspetti differenti milli għedtu. Kif għedtilkom fil-bidu, jiena smajt id-diskussjonijiet li saru fiż-żewġ laqgħat preċedenti u fuq dak iċ-chapter li għedtilkom fuq l-early years li dalwaqt joħroġ, jekk ikun hemm xi data iżjed up to date nilħaq indaħħalha wkoll. Smajt il-kunċett li issa qed nitkellmu iżjed fuq edukazzjoni. Jekk id-definizzjoni ta’ edukazzjoni - jekk se nerġgħu nibdew immorru down that route - narawha kemm se nitgħallmu l-alphabet u n-numri malajr allura we are throwing the baby out with the bath water! Jekk m’iniex sejra żball fi New Zealand, ħafna snin ilu, daħħlu l-kunċett ta’ educare. There is a lot of education and there is a lot of care, which needs to be going on in the early childhood sector. Fir-realtà throughout all education. 

Meta nitkellmu fuq l-iżvilupp ħolistiku tat-tfal, it-tifla jew it-tifel minn meta jitwieled u għaddej mill-proċess tal-ħajja ma jipparkjax ħsieb wieħed u jgħid mela jien issa f’dan il-perjodu se niffoka fuq il-lingwa jew f’dan il-perjodu se niffoka fuq li nibda nimxi. Things happen simultaneously u l-istess fiċ-childcare u fil-kindergarten. Jien jekk se nkun qiegħda nbiddel in-nappies tal-babies għandek eye contact magħhom. Again waħda mill-quotations li għandi mingħand uħud min-nies f’ċentru kienu qaluli li meta konna naħdmu ma’ ċentru privat konna qisna fuq il-factory line! Naf li l-kelliema ta’ qabli semmew l-issue tar-ratios u din hija importanti. Ir-ratios huma importanti għax inqas ma jkollok tfal, speċjalment ta’ dik l-età, iżjed għandek l-opportunità li tagħti individual attention.  

Meta kellhom ir-ratios li ma kenux qed jiġu mħarsa huma stess qaluli li kienu qishom qegħdin fuq il-factory line; tifel wieħed wara l-ieħor, tifla waħda wara l-oħra! That’s educare because when you are changing a nappy you’ve got eye contact, tista’ tkantalhom il-lullabies, nursery rhymes biex tikkalmahom u you are establishing a relationship with them. U hawnhekk tiġi mistoqsija oħra li għamiltu u ċjoè x’inhi din ir-relazzjoni? F’dik ir-relazzjoni lil dak it-tifel jew lil dik it-tifla qed tagħtih il-feeling li jagħtu l-ġenituri malli titwieled tarbija. 

Malli titwieled tarbija u tmur biha d-dar se tibda tkellimha u tagħmel dan mhux għax se tkellmek lura. Qiegħed tikkuraha u tieħu ħsiebha. Tagħtiha l-bottle, tibdlilha n-nappy u żżomm eye contact magħha, tħares lejha, tkellimha u forsi tkantalha n-nursery ryhmes. There is human contact. This is exactly what we are talking about because there is a lot of education going on. Il-mod ta’ kif qed tkellimhom, il-lingwa, qegħdin jisimgħu u qegħdin jibdew jifhmu d-dinja kif taħdem. U dan kollu jekk mhux qiegħed isir id-dar, preċiżament this should be happening in the early childhood settings. Jiġifieri dak mill-aspett ta’ edukazzjoni. Veru li dik hija parti mill-edukazzjoni but it is also educare, u dik nibqgħu ninsistu fuqha. Inti għandek l-edukazzjoni imma għandek ukoll il-kura.  

Meta bdejt il-preżentazzjoni tiegħi semmejt lilna, il-kindergarten u ċ-childcare and so on. Longitudinal study means over a period of time biex naraw x’impatt kien hemm. Ara issa kemm tfal fil-pajjiż għaddew minn kindergarten u issa qed jgħaddu minn childcare. Il-persentaġġi dejjem jiżdiedu. Però a longitudinal study to follow up the long term implications lokalment għadna m’għamilniex. L-Ingilterra sar wieħed, the EPY Study, li għadu jissemma u li għadhom qed joħorġu l-publications tiegħu minkejja li sar fl-2004! U dan għaliex bdew jaraw l-impatt mhux biss mill-early years għall-primary school imma issa daħal ukoll l-impatt li kien hemm fis-sekondarja. Mingħalija kellhom madwar 3,000 tifel u tifla u l-familji tagħhom f’dan l-istudju li baqgħu jsegwuhom. Segwewhom fiċ-ċentri u ċ-ċentri kienu mħalltin, jiġifieri ċentri fejn forsi l-ġenituri setgħu jħallsu iżjed, ċentri li forsi kienu iżjed inner city, u waħda mill-fatturi prinċipali li ħarġu minn dan l-istudji kien li where there were more highly qualified and trained staff kien qed ikun hemm impatt akbar. Jekk m’iniex sejra żball simili għall-EPY Study kien hemm ieħor l-Irlanda. Jiġifieri aħna għadna neqsin minn longitudinal study biex naraw x’impatt qed ikollna. 

Initial teacher education. Jekk mhux sejra żball l-Onor. De Giovanni staqsiet bħala fakultà x’qegħdin nagħmlu jew x’nistgħu nagħmlu fuqhom dawn. Naħseb f’kull kors, u forsi hawn se nilbes il-kappell li qiegħda nokkupa bħalissa, jiġifieri pro-rettur għall-istrateġija u s-sostennibilità, nisimgħu ħafna li meta l-istudenti tagħna jiggradwaw minn liema programm jiggradwar, hemm barra jgħidulek imma dan kif ma ġiex ippreparat?! An initial teacher education fil-każ tagħna, in an initial course ma jistax ikollok lil xi ħadd lest. U fil-qasam tal-edukazzjoni huwa importanti l-issue tas-CPD, u fil-fatt f’dawn il-papers kont ktibt fuqha din, li tkun in-norma li jkollok continuous professional development. Issa naf li fiċ-childcare għadha ma daħlitx din imma again how can we professionalise them? Jiġifieri forsi bdejna b’Level 4 jew 5, imma anke għall-mobilità u għall-growth tagħhom irid ikun hemm sistema fejn ikun hemm CPD maħsub sew. Għaliex qiegħda ngħid maħsub sew? Għaliex qed ikollna stanzi – u hawnhekk tidħol ukoll il-leadership – fejn qed ikollna cope session, telefonata erbat ijiem qabel biex jistaqsuk jekk tistax tmur dak il-ħin! Jiġifieri xi pjan qed ikun hemm biex is-CPD jindirizza verament il-bżonnijiet tal-istaff tiegħek?   

Staff are engaged and empowered. Waħda mill-presentations li għamilt mid-data I argued that as a profession early childhood educators feel that they are a voiceless profession. Minn banda jgħidulek li m’għandhomx guidelines u qisu dejjem qegħdin jistennew lil xi ħaddieħor jgħidilhom x’għandhom jagħmlu imma fl-istess ħin jgħidulek li ħadd qatt ma jmur jara x-xogħol li qegħdin jagħmlu jew li japprezza xogħolhom.   Decide what you want! However they need the feel to be empowered. Ħaġa oħra li ħarġet ċara mir-riċerka hi safejn jasal it-training tagħhom. Meta tlabthom jidentifikaw l-isfidi li għandhom jew kif jiddefenixxu kwalità, qaluli li m’għandhomx kamra kbira jew li m’għandhomx riżorsi. Meta staqsejthom where do they place themselves ir-risposta kienet l-isfel ħafna. Jiġifieri l-impatt li kapaċi jkollhom huma fuq it-tfal mhux qed jarawh u għalhekk is-CPD u l-initial training huma importanti.

Għaliex m’aħniex nattiraw nies? Qabel xejn xtaqt ngħid li dawn l-isfidi li għandna Malta mhumiex tagħna biss. Ħafna drabi early childhood education and its development also goes in line with the development of women and society u dan għal raġunijiet ovvji. Il-working conditions jistgħu jgħinu u jistgħu ma jgħinux. Kulħadd irid ikun apprezzat tax-xogħol li jagħmel. U meta tqis ix-xogħol li jagħmlu l-edukaturi, il-ġranet li jagħmlu ... Meta xi ħadd jiġi jgħidli u ġieli kont f’intervisti u nistaqsihom għalfejn jixtiequ jaħdmu mat-tfal jew nistaqsihom kif se jqattgħu l-ġurnata mat-tfal. U nisma’ ħafna b’attenzjoni x’jgħiduli. Ftit huma dawk li jsemmu l-holidays għax fir-realtà l-holidays mhuma holidays xejn. Ikun hemm min jgħidli għax inħobb it-tfal imma kulħadd iħobbhom it-tfal għax kieku ma jkunux qegħdin hemm. Imma x-xogħol li trid tagħmel magħhom, li tippjana, tifhem, tagħrbel, tirrifletti, terġa’ tbiddel l-affarijiet, tara kif se tkun kreattiv u ġġib ideat minn kullimkien. Jekk hemm bżonn tidħol f’għaqdiet professjonali ħalli jkollok ma’ min titkellem.  

Jista’ ikun li qegħdin niffaċilitaw issa peress li qed immorru online għax ġieli jgħiduli li ngħaqdu ma’ organizzazzjoni u qegħdin jieħdu l-ideat minn hemmhekk u jaqsmu tagħhom ukoll. Għandna bżonn inħeġġuhom aktar because they need that confidence li huma għandhom ċerti kapaċitajiet u ma jibżgħux jieħdu sehem u jitgħallmu.   Thankfully illum għandna lill-ECDA 2016, li qegħdin jagħmlu dan ix-xogħol, imma dejjem irridu nħajru lin-nies. Il-working conditions iridu jitjiebu, jiġifieri jekk inti se jkollok lil xi ħadd ta’ ċertu livell, ta’ Level 3 jew ta’ Level 4 tgħidli se nħallsu ekwivalenti ma’ xogħlijiet oħra ta’ Level 3 u Level 4. Imma x-xogħol li jsir mat-tfal fl-edukazzjoni jrid ikun apprezzat u għalhekk li l-working conditions iridu jitjiebu.  

S’issa qatt ma kellna direttorat fl-edukazzjoni li huwa speċifikament iffukat fuq l-early childhood education. U din toħloq ukoll ħafna diffikultajiet. Pereżempju, biex nagħmlu r-riċerka waħda mid-diffikultajiet hija minn fejn se niġbru d-data. U għalhekk nixtieq naqsam magħkom dan iċ-chapter tal-early years workforce għax biex tiġbor id-data u l-informazzjoni ta’ x’hemm, x’ma hemmx, xi kwalifiċi għandhom, eċċ., u din għamiltha fiċ-chapter, I acknowledged everybody. Lil kulmin ħabbatlu l-bieb jew ċempiltlu bagħatli lura. Imma meta tistaqsihom xi kwalifiċi għandhom l-istaff li għandhom magħhom jgħidulek li ma jafux għax ma jżommux dik id-data. Jew inkella jgħidulek tistenna ftit ħa jfittxu l-informazzjoni but then again we are relying on a clerk or somebody else. 

Jekk jien ngħid li għandi Level 4, is that enough? Bħala employer, u jekk irrid nagħmel CPD, minn fejn se nibda? X’fih il-Level 4 tiegħek? X’kien il-kontenut għax minn hemm irrid nibda. Jien fejn naf inti fiex ġejt imħarreġ. U għalhekk importanti li jkollna direttorat għal diversi raġunijiet u din waħda minnhom tad-data jekk irridu nagħmlu monitoring and support. Dr Bonello semmiet li għandna żewġ EOs li qed jippruvaw ilaħħqu maċ-ċentri kollha tal-kindergarten u taċ-childcare u li hemmhekk ma jistax ikollok any monitoring and support. Meta qed nitkellmu fuq monitoring and support mhux għax irridu nidħlu bil-frosta. Xejn minn dan. Qabel kienu jsemmuha ħafna. Probabbilment il-mummy tal-Onor. De Giovanni tiftakarha tal-inspections, meta kien imur l-inspector biex jagħtihom il-confirmation. That is not what we mean by monitoring and support. 

Riċentement bdejna nippruvaw nedukaw lill-istudenti tagħna u lill-istaff dwar il-kurrikulum u kif jaħdmu mat-tfal, jiġifieri not one size fits all. The emergent cirriculum jgħidlek biex tisma’ lit-tfal u tosserva. Dr Charmaine Bonello kienet EO dak iż-żmien, fejn lill-kindergarten educators ġbidniehom ‘il barra mill-klassi, tajniehom madwar għaxar sigħat u nofs ta’ taħriġ but at the end of the day dawn marru lura fil-klassi u fil-kmamar tagħhom. The attitude was li jekk jien nieħu interess u għandi passjoni għas-suġġett ħa nipprova nagħmel xi ħaġa imma at the end of the day ħadd mhu se jmur jiċċekkjahom u ħadd mhu se jmur jgħidilhom jekk humiex sejrin tajjeb jew le. Jekk jien għandi problema u nixtieq nipprova nsolviha lejn min nista’ ndur biex jagħtini l-pariri? So the system of monitoring and support to strengthen and to empower the early years educators is lacking.    

Staqsejtu wkoll fuq l-early intervention. There are some issues which show up very early on and I am sure Roberta can speak more about this. There are some issues which take more time to show up because you need to allow children to develop. Ma nistgħux ngħidu minn età bikrija dan għandu dyslexia jew dan għandu xi ħaġa oħra. Din bħal meta tgħidli li dak it-tifel għandu xi ħaġa nieqsa imma trid tagħtih ċans jiżviluppa. Jiġifieri the sooner you get hold of something the better imma hold of what?  Pereżempju, jekk tinduna li xi ħadd għandu hearing impairment, hemmhekk iva għax dik se timpatta l-speech, ir-reading u r-recognition ta’ dik it-tifel, and that is something which you can detect. Imma certain other difficulties or challenges idumu daqsxejn biex tkun tista’ tidentifikahom. And again this is where we need skilled people biex mhux jaqbdu jagħmluha fatta li dak għandu hekk għax imbagħad trid tara kif se tinforma lill-ġenituri u l-ġenituri they need to be on board. 

DR CHARMAINE BONELLO: Bażikment qalet ħafna l-Prof. Sollars, però xtaqt niċċara ftit rigward tas-7 edukaturi li semmejt l-ewwel. Dak huwa studju li qiegħda nagħmel flimkien ma’ żewġ kollegi oħra, u li kif għedtilkom se ssir pubblikazzjoni ta’ ktieb u dawk is-7 kienu edukaturi li jaħdmu fiċ-childcare, kinder u Year 1 u Year 2. Jiġifieri mhuwiex in-numru ta’ studenti b’Level 6 li jaħdmu f’childcare jew kindergarten. Dawk in-numri m’għandniex. Jiġifieri dawk is-7 li rreferejt għalihom huma studji li jekk il-bambin irid daqt ikun hemm pubblikazzjoni tiegħu.

IL-PROFESSUR VALERIE SOLLARS: Fil-workforce chapter suppost se jkun hemm id-data imma ovvjament dik id-data mbagħad se tkun valida sat-tali ġurnata għax kif qalu kelliema f’sessions oħra dan is-settur huwa fluwidu ħafna.  

DR CHARMAINE BONELLO: Għamiltu mistoqsija tajba ħafna dwar kif nistgħu nkunu prattiċi. Jien se mmur ftit oltre minn dak li semmiet il-Prof. Sollars fuq id-direttorat. Importanti ħafna tad-direttorat, però naħseb ukoll li f’pajjiżna fejn jidħlu s-snin bikrin, għallinqas minn dawn is-27 sena esperjenza li għandi u fuq ktieb ieħor li ktibt jien semmejtha din fir-recommendations, naġixxu ħafna b’mod individwali. Hawn it-tajjeb ukoll imma hawn tajjeb individwali. Ma jitteħdux deċiżjonijiet kollettivi u allura l-affarijiet kollha li bdejna nsemmu, jekk il-mistoqsijiet tagħkom ngħaqqadhom ġo ċirku li għaqqadt hawn, hemm l-early intervention fuq bżonnijiet speċjali, edukazzjoni, CPD u nuqqas ta’ monitoring u support u s-saħħa. 

Fit-tfal ma nistgħux naraw biss l-edukazzjoni tagħhom imma rridu naraw ukoll is-saħħa. Il-ġenituri u l-familji. Minn qabel ma tiġi t-tarbija fid-dinja għandna bżonn narawhom dawn l-affarijiet. Hawn ħafna xogħol li qed isir mal-ġenituri qabel it-trabi jitwieldu. Dak kif se ngħaqqduh ma’ min qiegħed fl-edukazzjoni? Tafu kemm huwa importanti li jgħaqqdu dawn l-affarijiet għaċ-childcare u għas-snin bikrin? Mhumiex. U hawn min qiegħed jagħmel ix-xogħol imma kollox frammentat. Semmejtu l-initial teacher education, it-training, ara kemm hawn korsijiet, imma l-istess, kulħadd frammentat.  

Semmejna wkoll l-isfidi bħal pereżempju d-diżgwid, kif tiġi interpretata l-politika mill-għalliema, min jifhem ħaġa u min jifhem oħra. Din narawha ħafna meta nieħdu l-feedback tal-għalliema, speċjalment fiċ-childcare ma jibdewx jifhmu meta jiġu jarawhom u jagħmlu l-quality assurance. Min jifhem hekk, min jifhem hekk u taraha din il-ħaġa. Allura x’qed ngħid? Bħalma hemm miktub fin-National Policy Framework tal-2021, kif bdiet tgħid tajjeb Prof. Sollars, li għalkemm qed nitkellmu fuq childcare qed nitkellmu fuq snin bikrin, minn 0 sa 7 snin. U fl-2021 ħareġ in-National Policy Framework for Malta and Gozo for the early years. Fih isemmi l-bżonn li jkun hemm ministerial advisory group fuq l-early years tas-snin bikrin. 

Hemm bżonn li jkun hemm multi-sectorial approach fejn dawn n-nies kollha, edukazzjoni, saħħa għall-benesseri tat-tfal jingħaqdu flimkien biex ikun hemm dawn is-servizzi kollha flimkien għax inkella qatt mhu se jkun hemm ...  L-ewwel għedtilkom li hemm tnejn min-nies li jridu jipprovaw ilaħħqu mal-early years imma nixtieq nikkoreġi ftit lili nnifsi għax fir-realtà kienu tlieta. Imbagħad telaq wieħed u spiċċaw tnejn. U qabel kien hemm jien ukoll magħhom. Jiġifieri kien hemm żmien fejn kienu erbgħa, imbagħad ġew tlieta u issa qegħdin tnejn. Dan qiegħed imsemmi fil-politika imma mbagħad jrid ikun hemm infrastruttura għal dik il-politika biex iseħħu l-affarijiet. U għalhekk nistaqsi fejnhom dawn l-affarijiet! 

Jiġifieri bejn il-politika stess m’hemmx għaqda. Jekk tara x’hemm miktub fin-National Policy Framework tal-2021 u tqabblu man-National Education Strategy tal-2024/2030 tinduna  li hemm l-ideat, il-ħsibijiet u l-way forward mhux tgħaqqad. Jien tajt feedback fuq in-National Education Strategy u għadni kif għaddejtha lid-Dean u lill-Head of Departament tiegħi. Ktibt madwar tmien faċċati fuq in-National Education Strategy għax qrajtu kollu u ktibt ir-rakkmandazzjonijiet tiegħi. U jekk tkunu tridu ngħaddihomkom bil-qalb kollha. 

IĊ-CHAIRPERSON: Dr Milton. 

DR JOSEPHINE MILTON: Għandna bżonn nagħrfu iżjed li nħallu t-tfal ikunu tfal. Qisu għandna din l-għaġġla li meta qegħdin fiċ-childcare rridu nlestuhom għall-kindergarten u meta jkunu fil-kindergarten irridu ngħaġġlu ħa nlestuhom għal kinder 2! Imbagħad qegħdin fil-primarja u isa isa ħalli nlestuhom għas-sekondarja ħalli ma jaqgħux lura. Dejjem tellieqa sfrenata u din hija ħasra kbira għax it-tfulija ma nerġgħux inġibuha lura! U għandna bżonn li t-tfal li ma jistgħux igawdu t-tfulija b’ċertu mod id-dar mal-familja tagħhom nagħtuhom l-opportunità li jgawdu t-tfulija tagħhom f’dawn iċ-ċentri u fl-iskejjel. Ikun jinstema’ forsi ovvju dan, imma din il-ġirja biex jikbru u kif qalet Prof. Sollars, il-fatt li ċ-ċentri ħafna drabi jkunu fil-binja ta’ skola qiegħda titfagħna ħafna lura. 

Meta inti jkollok ċentri li qegħdin ‘il bogħod u forsi maqtugħin xi ftit ... U mhux kollox strutturat, tisma’ l-qanpiena tal-iskola, l-announcements fuq il-PA system, eċċ. Inti għandek ċentru bit-tfal qegħdin jilagħbu għax dak hu x-xogħol tagħhom ta’ dik l-età. Ejja nħalluhom jilagħbu fi struttura iktar informali, forsi aktar fl-apert, fejn jistgħu forsi jħammġu xi ftit idejhom. Fl-iskola jkun hemm ċerta struttura, fejn ma tistax toħroġ fiex xħin trid fil-bitħa għax l-iskola limitata fid-daqs u ma jistax joħroġ kulħadd f’daqqa. Nixtieq nara aktar logħob barra, dak li ngħidulu outdoor learning għall-benesseri tat-tfal, kemm biex jiżviluppaw b’mod fiżiku, u anke biex jieħdu nifs ta’ arja minn barra u mhux dejjem ġewwa. Dan iż-żmien nieħu minni stess, il-ħin kollu għaddejjin, imħabbtin u forsi ma jkollniex ħin biżżejjed biex noħorġu nimxu mixja fil-kampanja. Forsi aħna m’għandniex ħafna foresti imma għandna bajjiet. Kemm-il darba naraw gruppi ta’ tfal mal-għalliema jew mal-edukaturi tagħhom fuq il-bajjiet? Din hija riżorsa li għandna u li m’aħniex nagħmlu biżżejjed użu minnha. 

Veru li m’għandniex borra u foresti kif naraw fl-istampi sbieħ tan-Norveġja u postijiet oħra imma għandna ħafna riżorsi oħra. Pereżempju mkien mhu bogħod Malta u veru nixtieq nara użu aktar ta’ dawn ir-riżorsi naturali li għandna madwarna. Qed naraw kemm dan huwa importanti u kemm jimpatta fuq il-benesseri fiżiku u mentali tal-adulti u tat-tfal. Jiġifieri dan huwa aspett li ma nistgħux nibqgħu ninjoraw. Ħafna drabi ċ-ċentri jkunu f’post komdu f’nofs ir-raħal jew f’nofs il-villaġġ biex ikun faċli għall-ġenituri jieħdu t-tfal hemmhekk. Imma kemm hu importanti li nsibu dawn l-ispazji u nħeġġuhom iżjed?! M’għandhiex tkun biss xi ħaġa ta’ ċentru nadif, perfett u li għandu ħafna tiżjin sabiħ imma rridu naraw x’opportunitajiet u x’esperjenzi se noffru lit-tfal tagħna, ta’ żvilupp ta’ kull tip u mhux biss bil-mod li naħsbu fuq edukazzjoni li qisu numri u ittri biss.

IĊ-CHAIRPERSON: Biex inkompli nżid ma’ dak li qed tgħid inti ma ninsewx li aħna għandna numru ta’ mużewijiet. Inti semmejt il-bajjiet imma għandna ħafna mużewijiet interattivi. Jekk tkun barra minn Malta tara klassi tfal jagħmlu attivitajiet simili. Pereżempju għandek pittura ta’ Von Gogh u taħtha għandek it-tfal ipinġu. U bħal dawn il-mużewijiet għandna aħna wkoll. Jekk m’għandniex affarijiet oħrajn imma minn dawn għandna. Issa ngħaddu għall-Fakultà tas-Social Well Being u nsejjaħ lill-Prof. Andrew Azzopardi u lil Dr Roberta Attard sabiex jingħaqdu magħna.  

IL-PROFESSUR ANDREW AZZOPARDI (Dekan fil-Fakultà għat-Tisħiħ tas-Soċjetà): Jien se nħalli f’idejn Dr Roberta Attard għax hija l-espert f’dan il-qasam, flimkien mal-kollegi tal-Fakultà tal-Edukazzjoni. Jien hemm xi tliet affarijiet ta’ malajr li se nsemmi u li mhux neċessarjament huma konnessi ma’ xulxin. L-ewwel ħaġa l-issue tal-konsultazzjoni. Bħala Università m’għandniex niġu wara li tkun saret il-konsultazzjoni imma għandna nkunu parti mill-proċess qabel ma ssir il-konsultazzjoni. Ovvjament fl-oqsma li għandna kompetenzi fihom. Jiġifieri ma nistax nifhem kif dokument bħal dan ma jgħaddix mill-ewwel għandna qabel ma joħroġ fil-pubbliku! Anke bħala dokument ta’ konsultazzjoni mal-Fakultà tal-Edukazzjoni. Li kieku jien parti mill-Fakultà tal-Edukazzjoni kont nieħu għalija! Imbagħad ovvjament tiftħu għall-istakeholders kollha. Aħna hawnhekk m’aħniex qed nitkellmu ma’ nies li qamu filgħodu u qabdu jitkellmu fuq suġġett li fettlilhom. Dawn huma nies li ddedikaw ħajjithom u ħafna snin ta’ riċerka u ta’ studju on the ground. Jiġifieri naħseb li hemmhekk ikolli nuri daqsxen id-dispjaċir tiegħi. U anke għall-oqsma l-oħrajn.

It-tieni ħaġa hija l-kwestjoni tal-impatt taċ-childcare fuq it-tfal, imma tal-użu taċ-childcare fuq it-tfal. Xi ħadd in passing qal li l-ġenituri qisu they dump their children there! Jien qiegħed fil-bord tal-FES u waħda mill-affarijiet li tinkwetani hija kultant kemm l-FES hija effiċjenti u tagħti servizzi. Tagħti servizzi tajbin bye and large, tagħmel ħafna xogħol u t-tim tal-FES jippruvaw jagħmlu ħafna xogħol tajjeb. Li ninkwieta għax m’iniex kompletament konvint li huwa ta’ ġid li tarbija – anke jekk ikunu fil-privat – tidħol minn sbieħ il-jum u tinġabar filgħaxija minn dawn iċ-ċentri. Issa mhux jekk ikollok shift ta’ 12-il siegħa għax taħdem bħala pulizija jew inkella inti Membru Parlamentari u tgħaddi tiġbor lit-tfal tiegħek dak il-ħin imma qed ngħid għal min kapriċċożament ipoġġi t-tfal hemmhekk biex jieħdu post dak li suppost qed isir fil-familja. Jien għalija għandi problema straordinarjament kbira fuqha din, anke fuq livell ta’ morali.   

I think morally għandna mistoqsijiet x’nistaqsu għaliex li għamlet din il-miżura hu li ffaċilitat l-ekonomija, mhux lin-nisa fl-opinjoni tiegħi imma tat opportunità biex il-pajjiż ikollu aktar rendiment ekonomiku. U rridu noqogħdu attenti minnha din! Jista’ jkun il-missier, tista’ tkun l-omm, jistgħu jkunu t-tnejn flimkien, jistgħu jkunu żewġ missirijiet jew żewġ ommijiet, però hu x’inhu jien għandi problema kbira biha. Qed naraw li għandna problemi li jista’ jkun b’kumbinazzjoni li qed jiżdiedu fit-tfal. Mhux qed inwaħħal fiċ-childcare jew fin-nuqqas tiegħu jew fin-nuqqas ta’ training tal-istaff li rridu ngħidu li hemm nuqqas kbir ta’ training, imma fejn jidħol self harm u eating disorders tkellmu mal-psikologi u jgħidulkom li aktar qed jaraw dawn il-kondizzjonijiet f’etajiet iżgħar. Fejn qabel konna nitkellmu fuq adoloxxenti issa qed nitkellmu fuq tfal! U għandna studji fuq hekk. Is-solitudni qed narawha tolqot tfal aktar u aktar żgħar. Problemi ta’ soċjalizzazzjoni, problemi ta’ attachment, problemi ta’ relazzjonijiet, eċċ. Għandna diversi issues hawnhekk li jkun tajjeb li nirriflettu fuqhom. 

Issa hawnhekk għandi kritika lejn l-Università għaliex bejn iż-żewġ fakultajiet li qegħdin hanwhekk, ħafna ħriġna minn hemmhekk, pereżempju jien wieħed mill-ulied tal-Fakultà tal-Edukazzjoni, imma m’aħniex naħdmu biżżejjed ma’ xulxin fuq dawn l-affarijiet! Inkunu wisq sparparljati. Fuq l-argument marbut mal-ekonomija rridu noqogħdu attenti għaliex hawnhekk l-argumenti tagħna għandhom ikunu ċċentrati fuq il-ħteġijiet tat-tfal tagħna, kif ilhom jgħidu l-kollegi tiegħi. Irridu nikkonċentraw fuq il-bżonnijiet tat-tfal u mhux fuq il-bżonnijiet tal-industrija u tal-ekonomija. Noqogħdu attenti. Apparti dan kollu naħseb li għandna wkoll defiċit kbir - semmejtuha t-tlieta li intom – min-naħa tal-vuċi tat-tfal. U filwaqt li t-tfal ma jistgħux jgħollu jdejhom u jitkellmu però xorta jistgħu juruna x’iridu jew x’qed iħossu. Hemm modi differenti ta’ kif jistgħu jgħidulna imma jrid ikollna l-paċenzja li nisimgħuhom. Pereżempju rridu naraw wasalx iż-żmien li dan il-Kumitat jilqax għandu t-tfal li forsi mhumiex daqshekk kbar, li laħqu l-esperjenza taċ-childcare għax jista’ ikun li hemmhekk nibdew nifhmu ftit iktar is-sitwazzjoni. Imma t-tfal iridu jkunu li jiġu jitkellmu magħkom.  

IĊ-CHAIRPERSON: Grazzi Prof. Bħas-soltu kumment minn tiegħek jistimula ħafna l-ħsibijiet tagħna u forsi naslu għalihom ukoll. Issa nsejjaħ lil Dr Roberta Attard.

DR ROBERTA ATTARD (Lecturer fil-Fakultà għat-Tisħiħ tas-Soċjetà): Jiena naqbel ħafna mal-kollegi tiegħi mill-Fakultà tal-Edukazzjoni u nieħu pjaċir nisma’ lill-kollegi tiegħi jitkellmu dwar struttura u kwalità imma ma nistax nifhem kif nistgħu nitkellmu fuq struttura u kwalità mingħajr ma nifhmu eżattament x’inhuma l-bżonnijiet li għandna. Qisna qed noħolqu din is-sistema biex ngħinu lit-tfal jitgħallmu imma nafu li t-tfal jitgħallmu biss jekk ikunu kuntenti, jekk ikunu socially and emotionally happy. Naqbel ħafna mad-Dean tiegħi li sfortunatament, anke bl-istudji li għamilna fil-Fakultà għat-Tisħiħ tas-Soċjetà, qed naraw dejjem iżjed id-dwejjaq li hemm fit-tfal. U żgur li min hu edukatur ra tul iż-żmenijiet il-bidla kbira li saret fl-andament emozzjonali u psikoloġiku tat-tfal. Għalija din hija xi ħaġa inkwetanti u huma t-tfal li jistgħu juruna.  

Bħala speċjalizzazzjoni tiegħi nagħmel riċerka wkoll mat-tfal li jkunu żgħar ħafna, taħt il-ħames snin. Ovvjament nuża metodi differenti, però anke barra minn Malta hemm mezz kif inti tinduna f’dak il-mument, mhux biss longitudinally u l-effetti mbagħad biż-żmien x’jistgħu jkunu. Hemm ukoll effetti tajbin, effetti konjittivi, effetti soċjali, imma jista’ jkun hemm ukoll effetti minħabba li hawnhekk qed nitkellmu fuq tfal bejn 0 u sena u nofs, sentejn, fejn il-bżonnijiet relazzjonali tagħhom huma ferm iktar importanti minn kull bżonn ieħor li jista’ jkollhom. U din ġiet ipprovata time and time again mir-riċerka.  Nafu wkoll li our community can only be as strong as its most vulnerable member u din ukoll hija problema kbira għax jekk aħna, lil dawn it-tfal qed nirrenduhom iktar vulnerabbli bl-aġir tagħna ta’ adulti, li qed nieħdu dawn id-deċiżjonijiet għalihom, nistgħu naraw kif qed naraw li jista’ jkun li għaxar snin oħra se naraw l-impatt fuq is-soċjetà tagħna.  

Jiena naħseb li huwa importanti li jsir studju xjentifiku longitudinal li qed iħalli impatt.  Għalfejn qed ngħid hekk? Pereżempju studji oħrajn barra minn Malta qed imorru fuq dawk li ngħidulhom somatic markers. Jekk it-tfal ikunu żgħar ħafna u ma jistgħux jitkellmu, bħala psikologi li nagħmlu hu li naraw is-somatic markers. Pereżempju l-livelli ta’ cortisol fis-saliva tat-tfal żgħar qed jaraw li peress li t-tfal ikollhom jiġġieldu għalihom infushom, speċifikament kif qed jgħidu sew il-kollegi tiegħi fejn il-kwalità tal-care mhijiex adattata assolutament, jew fejn in-nies f’din l-istruttura jinbidlu ħafna ... Aħna nafu li t-tfal żgħar ħafna, speċifikament trabi, ma jistgħux jgħixu u jkunu attached ma’ nies li l-ħin kollu jinbidlu! Issa ovvjament nifhmu l-bżonnijiet tal-ħaddiem li jrid jieħu l-leave tiegħu jew forsi jkun ma jiflaħx imma ma nistgħux ninjoraw l-impatt li jħalli dan kollu fuq il-psikoloġija tat-tfal u fuq l-iżvilupp tat-tfal. 
Having said that nerġa’ nirritorna għall-issue tas-saliva. Pereżempju, il-problema tal-cortisol li qiegħda fis-saliva qed jaraw li iktar ma jkunu żgħar it-trabi meta jidħlu fiċ-childcare, aktar dawn il-livelli ta’ cortisol mhux qegħdin jilħqu livelli biss wara li jispiċċaw iċ-childcare u jieqfu hemm imma dawn qed ikomplu jikbru. Allura qegħdin jaħsbu li dawk il-livelli ta’ disregulation u anke diffikultà ta’ kondotta ... Fil-fatt it-teachers dejjem jgħidulna kemm qed isibu diffikultajiet biex jikkontrollaw il-klassi tagħhom. Min ilu għalliem għal żmien twil għandu ħafna għerf fuq il-bidla fit-tfal matul iż-żmenijiet. Dawn qed jaraw li qed iqattgħu inqas ħin jgħallmu l-kurrikulu u iktar ħin jipprovaw jikkontrollaw lit-tfal jew iżommu l-attenzjoni tat-tfal!  

Għandna inkwiet fuq tfal ikbar, kif qed jgħid sew id-Dean, u għandna fil-fatt riċerka fuq id-diffikultajiet li għandhom tfal ikbar. Imma jekk m’għandniex pedament tajjeb u jekk meta jkunu trabi diġà qegħdin inpoġġuhom f’sitwazzjoni impossibbli mil-lat ta’ żvilupp, ovvjament iktar ma jikbru iktar se jiggravaw dawn id-diffikultajiet. Ma rridx assolutament inpinġi stampa negattiva imma dawn huma bżonnijiet bażiċi ta’ attachment, li jkollok persuna li tkun dejjem l-istess waħda, li jkollok persuna li tifhem il-lingwaġġ non-verbal tiegħek għax inti ma tistax tesprimi ruħek u mhux kull darba trid taddatta għal persuna ġdida. Persuna li ma tkunx taf kif tixrob u tispiċċa tixraq fuq il-ħalib li tkun qed tixrob għax l-omm jew il-missier ma jkollhiex eye contact magħha!  Għalfejn? Għax l-att li tixrob hija relazzjonali. Għalhekk barra minn Malta qegħdin jaħsbu wkoll li ħafna minn dawn l-eating disorders huma relatati wkoll ma’ nuqqas ta’ attenzjoni fit-tfal meta jkunu żgħar. U dan għaliex anke meta jkunu żgħar, mhux nagħtuhom attenzjoni biex ngħinuhom jitgħallmu jixorbu u minflok inkunu qegħdin inħarsu lejn il-mobile jew x’imkien ieħor u qiegħda tingħata inqas attenzjoni fuq it-trabi.   

Hemm mezzi li bihom nistgħu naraw jekk hemmx ħafna stress fuq trabi ta’ bejn żero u sentejn. Riċerka barra minn Malta turi li jekk inti tidħol f’childcare ta’ tliet snin iċ-chances li se jkun hemm diffikultajiet relatati mal-esperjenza tiegħek maċ-childcare huma minimi. Anzi kif qed jgħidu l-kollegi hemm ħafna benefiċċji. Imbagħad aktar ma tonqos l-età, pereżempju bejn it-tliet snin u s-sentejn il-persentaġġ ta’ diffikultajiet, speċifikament emozzjonali u tal-imġieba jibdew jiżdiedu. Jekk tidħol fiċ-childcare taħt is-sena dawn id-diffikultajiet ikunu gravi ħafna. Jiġifieri din hija dipendenti fuq l-età.  Allura bħala soluzzjoni forsi nistgħu naħsbu kif jagħmlu pajjiżi oħrajn li taħt is-sena u nofs ikun hemm homecare subsidy. Pereżempju fi Sweden u Finland il-ġenituri li jkunu qegħdin jagħtu kontribuzzjoni siewja ħafna lis-soċjetà ... Ovvjament intom tafu iżjed minni għax tisimgħu l-ħin kollu x’inhu l-cost ta’ persuni li meta jikbru jkollhom diffikultajiet mentali. 

Allura kemm huwa aktar faċli li tgħin lit-tfal meta jkunu żgħar u tipprevjeni d-diffikultajiet ta’ saħħa mentali milli mbagħad ikollok tonfoq il-biljuni biex tipprova tibni therapeutic centres, li tibni sptar minflok Monte Carmeli u li tibni community centres għal min għandu diffikultajiet mentali. Kemm hu iktar ekonomikament vijabbli li almenu sa sena u nofs ikun hemm xi ħadd mill-ġenituri li jibqa’ id-dar mat-tfal u jieħu ħsiebhom id-dar milli jiġu f’sitwazzjonijiet li jkollhom jiġu dumped f’xi ċentru! U xi kultant dan isir kontra l-qalb tal-ġenitur għax iħoss li m’għandux għażla. Jekk inti għandek il-loan tad-dar, jekk għandek l-għoli tal-ħajja u jekk tħossok dahrek mal-ħajt m’għandekx għażla.   Imma jekk tagħtihom l-għażla lin-nies nassigurakom li ħafna mill-ġenituri jagħżlu li jagħmlu dak iż-żmien ta’ bejn iż-żero u s-sentejn mat-tfal tagħhom id-dar.  

Jekk naraw li jkun hemm l-għażla u jkun hemm homecare subsidy għal dawn in-nies, li jkunu bejn wieħed u ieħor 80% tas-salarju tagħhom, biex ovvjament l-istandard of living għal dik is-sena u nofs tibqa’ kif inhi u jkun hemm garanzija li jerġgħu jidħlu lura fix-xogħol li kellhom, nemmen li ħafna jagħżlu li jibqgħu jieħdu ħsieb it-tfal tagħhom.  Forsi tinstema’ li fiha ħafna diffikultajiet u forsi jkun hemm ħafna entitajiet li jridu jidħlu fiha din imma ninsab ċerta li kif għamlu l-kalkoli tagħhom pajjiżi oħrajn, aħna wkoll nistgħu nagħmlu l-kalkoli tagħna u naraw kemm tul iż-żmien se niffrankaw mhux biss flus imma ntejbu wkoll is-saħħa u s-sens ta’ wellbeing tal-pajjiż għax nerġa’ ngħid li we are only as stronger as our weakest member.

IĊ-CHAIRPERSON: Dr Attard, nirringrazzjak. L-Onor. Graziella Attard Previ.

ONOR. GRAZIELLA ATTARD PREVI: Nirringrazzjakom tal-preżentazzjoni tagħkom. Naħseb li din l-issue ħarġet b’mod prominenti ħafna f’waħda mil-laqgħat li kellna u sfortunatament qisha xafra taqta’ minn żewġ naħat għax minħabba li ridna nippromwovu kemm il-mara għandha bżonn taħdem u li ma jkunx hemm dak il-cut off anke b’mod finanzjarju u anke biex tkun qiegħda tagħti kontribut ekonomiku fis-soċjetà ... Jiġifieri ddaħħal dan il-konċett li hemm dan il-bżonn ekonomiku. Fil-fatt f’taħditiet oħrajn ġbidt l-attenzjoni li konna qegħdin naċċennaw wisq fuq il-benefiċċju ekonomiku f’dan kollu u ftit li xejn ingħatat importanza dwar l-impatt li dan kollu qed iħalli fuq it-tfal. Ċerta li qed jimpatta wkoll lill-familja u dik qisu hija xi ħaġa li qegħdin noqogħdu ‘l bogħod milli nindirizzaw. 

Inti għadek kif semmejt li għandu jkun hemm dak is-sussidju sabiex ikun hemm għażla għall-ġenituri bejn li jibagħtu t-tfal iċ-childcare jew li nkella jibqgħu d-dar magħhom. U din kienet waħda mill-proposti li bħala partit ressaqna u għaldaqstant naqbel ħafna ma’ dak li għedtilna. Qiegħed jissemma ħafna l-longitudinal study imma min taħsbu li għandu jagħmel dan it-tip ta’ studju? Għandu jkun xi ħadd mill-Università jew inkella għandu jsir minn xi ministeru partikolari? Pereżempju l-Caritas kull numru ta’ snin jagħmlu survey fuq il-basket tal-familja. Min taħseb li jkun l-aħjar li jagħmlu dan it-tip ta’ studju?   

Fil-bidu semmejtu wkoll li hemm diversi manifestazzjonijiet ta’ behaviour li qegħdin taraw fit-tfal. Sibtu xi korrelazzjoni bejn xi fatturi partikolari li qegħdin iwasslu proprju għal dan? Jekk qed ngħidu li qed ikollna iktar solitudni fit-tfal, li qed ikun hemm iktar eating disorders jew inkella li qed ikun hemm nuqqas ta’ attachment, sibtu xi fatturi li b’xi mod jew ieħor qed iwasslu għal dawn l-affarijiet? Għaliex dawn qed jiġu identifikati fi tfal iżgħar fl-età? Forsi minħabba xi ċirkostanzi li proprju għaddejjin minnhom? Sibtu xi korrelazzjoni?

IĊ-CHAIRPERSON: L-Onor. Katya De Giovanni.

ONOR. KATYA DE GIOVANNI: Għal darb’oħra prosit kollegi. Hemm xi ħsieb li forsi nagħmlu xi riċerka konġunta bejn iż-żewġ fakultajiet u forsi naħsbu ftit fuq xi joint initiatives f’dan ir-rigward? Ninkwieta ħafna meta nara lil dak li jkun jaħdem għal rasu u naf ukoll li aħna nrawmu lill-istudenti tagħna - nieħu responsabiltà tagħha din – f’kultura fejn kulħadd jiġi assessjat għal rasu. Jiġifieri ma tantx aħna istituzzjoni - bħala Università - li nħeġġu l-kollaborazzjoni. Għaliex? Għax kull assignment l-istudent irid jaħdmu għal rasu. Il-units tagħna kulħadd irid jipproduċi biċċa xogħol għal rasu. U forsi f’din is-sistema kollha, jekk aħna rridu ħaddiema li fil-futur jikkollaboraw bejniethom, irridu naħsbu iktar fuq is-sistemi ta’ kif nassessjaw b’tali mod li nkunu nistgħu nħeġġu iktar kollaborazzjoni.

Jiena direttur ta’ ċentru u nipprova nagħmel outreach mill-aħjar li nista’. Imma x’nistgħu nagħmlu iktar min-naħa ta’ kulħadd u mhux l-Università biss, imma anke l-entitajiet edukattivi l-oħrajn, bħala outreach anke mal-pubbliku inġenerali? Ġieli ħsibna bħala fakultajiet li aħna għandna nedukaw fuq il-mezzi tax-xandir billi forsi nixtru slots ta’ 30 sekonda u ngħidu li meta nkunu qed nagħżlu childcare centre bħala ġenitur għandna naħsbu fuq dawn l-affarijiet qabel nagħżlu? Xtaqt nisma’ x’inhi l-opinjoni tagħkom fuq dawn il-punti.

IĊ-CHAIRPERSON: Min-naħa tiegħi se nagħmel żewġ kummenti fil-qosor. Dr Attard ma nafx jekk semmejtx li teżisti riċerka fuq l-affarijiet li semmejt? (Interruzzjonijiet) Tajjeb teżisti. Mela forsi tindikalna fejn nistgħu nsibuha. Li kelli niġbor ftit il-kummenti kollha li saru jkolli ngħid li s-sistema taċ-childcare, issa b’xejn jew mhux b’xejn, that’s beyond the point, naħseb li ħadd mhu qed jgħid li m’hemmx bżonnha. Il-punti huma x’isir fiċ-childcare u forsi r-raġunijiet għalfejn nibagħtu t-tfal fiċ-childcare. Jien mill-ftit esperjenza ta’ kuntatt li jkolli I will doubt li jkun hemm ġenituri li sfortuntament jagħżlu li jippreferu joqogħdu d-dar milli joħorġu jaħdmu. Imma ejja ngħidu li l-kuntatti li kelli jien forsi kienu persentaġġ żgħir u jista’ ikun li l-esperjenza tagħkom kienet differenti. Ngħid sfortunatament għaliex hawnhekk il-ġenituri qed immorru lura mir-responsabiltà tagħna. 

Għalija ċ-childcare huwa importanti wkoll f’kuntest fejn il-familji tagħna qed ikollhom wild wieħed, u allura jekk ma jkunx iċ-childcare wisq probabbli dawn it-tfal lanqas ikollhom ma’ min jilagħbu. Forsi ma jiltaqgħux ma’ familji oħra u rarament jiltaqgħu mal-kuġini tagħhom. Però l-familji tagħna qed ikollhom medja ta’ wild wieħed u dik hi r-realtà. Għaldaqstant xtaqt nisma’ ftit l-opinjoni tagħkom. Il-Professur Azzopardi qalilna li qiegħed fil-bord tal-FES u dawn kienu magħna f’laqgħa preċedenti u qalulna li se jestendu s-servizz taċ-childcare għal filgħaxijiet ukoll. Issa ovvjament inti semmejt l-issue tax-shifts u ħaġa u oħra, jiġifieri jista’ jkun servizz li huwa meħtieġ għal persentaġġ żgħir ta’ familji. Imma b’mod konkret x’nistgħu nagħmlu biex servizz li jkun qed jingħata forsi bi ħsieb għal numru żgħir ta’ persuni jew familji ma noffruhx ukoll lill-kumplament tal-familji? Għax imbagħad jibdew deħlin issues ta’ diskriminazzjoni u issues oħrajn. Jiġifieri għandna bżonn aktar edukazzjoni għall-ġenituri fejn ngħidulhom li jkun aħjar li t-tfal irabbuhom huma. Issa jien u l-mara tiegħi konna għamilna għażla fejn jien bqajt naħdem mentri hi waqfet mix-xogħol sakemm it-tfal kellhom ċerta età. Imbagħad il-mara ddeċidiet li terġa’ tidħol fid-dinja tax-xogħol. Issa forsi mhux kulħadd jista’ jagħmel hekk jew forsi mhux kulħadd jagħżel li jagħmel hekk għax din mhijiex biss kwestjoni ta’ affordabilità finanzjarja. 

Il-punt tiegħi hu li filwaqt li jittieħdu inizjattivi tajbin imma mbagħad ikun hemm min jabbuża minn dawn l-inizjattivi. Intom tal-idea li jekk inkunu nafu li hemm dawn il-persuni li qed japplikaw għal ċerti servizzi li jeżistu wieħed jgħidilhom li ma jistgħux japplikaw għalih biċ-ċans ta’ riskji oħra? Finalment naħseb li filwaqt li fl-issue taċ-childcare hemm numru ta’ sfidi, speċjalment mill-aspett edukattiv, soċjali, eċċ., però bid-difetti kollha jew bl-issues kollha li hemm, dan huwa servizz meħtieġ u importanti. U naħseb li fuq din kulħadd jaqbel. 

IL-PROFESSUR ANDREW AZZOPARDI: L-ewwel ħaġa naħseb li l-Istat m’għandu qatt jabdika mir-responsabiltà li jiggwida u li jixpruna lill-poplu. Jiġifieri jien kieku jkolli triq vojta u nsuq bid-90 km fis-siegħa ma nħossx li qed nagħmel xi ħaġa ħażina imma l-Istat jagħmilli r-regoli, l-ispeed limits miktubin mal-art, l-ispeed cameras u l-wardens biex lili jipproteġini minn xi inċident. Issa jien nista’ noqgħod ingerger għax l-Istat qed jindaħalli fuq kif insuq imma naħseb li l-Istat għandu rwol importanti. U rridu nitilqu minn dak il-punt. Issa jekk hemm bżonn li l-Istat lil dak jgħidlu iva u lil dak jgħidlu le naħseb għandu jagħmilha jekk id-deċiżjonijiet li jieħu jkunu bbażati fuq studji empiriċi. 

Ejjew inżommu f’moħħna li l-istrutturi li għandna mhumiex attrezzati sabiex iżommu t-tfal għal dawk is-sigħat kollha. Jiġifieri ejja noqogħdu attenti minnha din. Pereżempju għandna postijiet fejn it-tfal ikunu jistgħu jorqdu wara nofsinhar? Fejn it-tfal jieklu ikla sħuna? Fejn it-tfal jilagħbu? Jew inkella nitfgħuhom quddiem l-ipad u joqogħdu jilagħbu bih!? Hawn mhux qed ngħid għal waqt il-ħin tal-iskola imma għax-shoulder hours tagħhom. Anke hemmhekk għandek problema kbira għax li kieku dawn it-tfal qegħdin għand in-nanna jew qegħdin id-dar tagħhom kieku straħu, qagħdu fuq is-sufan jew qagħdu fuq is-soft play. Li nipprovdu ħin ta’ containment mhux neċessarjament ħin li qed jagħmel ġid la fiżiku, la mentali u lanqas emozzjonali, kif semmew il-kollegi tiegħi. U dik għalija hija importanti. 

Naħseb li rridu nagħmlu wkoll diskussjoni importanti f’dan il-pajjiż fuq x’irridu għax xi kultant qisna naqbdu l-affarijiet wara li nkunu għamilniehom. Jekk irridu ekonomija li hija b’saħħitha u li kulħadd jaħdem sigħat twal, fejn aħna nispiċċaw m’għandniex ħajja  u li t-8,8,8 tispiċċa għax la għandek 8 sigħat irqad u la għandek 8 sigħat leisure ... Ejja niddeċiedu x’irridu. Imma jekk aħna rridu nitkellmu fuq standard of living u kwalità tal-ħajja ma nistgħux nitkellmu fuqhom ... Pereżempju aħna kollha li qegħdin madwar din il-mejda ilna 12-il siegħa xogħol! It doesn’t make sense. There is something wrong. Il-ħsieb tagħna mhux sew. Irridu niddeċiedu x’irridu u għalhekk naħseb li d-diskussjoni fuq jekk huwiex tajjeb jew le għandna l-esperti fuq it-tfal u dan kollu. Imma fejn irridu niddirezzjonaw il-ħajja tagħna u l-kwalità tal-ħajja tagħna rridu niddeċiedu. 

Ma jistax ikun li aħna naħdmu six and a half days a week u we tot up 70 hours of work a week because this is unrealistic! It is killing us! Issa jekk irridu nibgħu għaddejjin hekk, mela nibqgħu għaddejjin hekk. Imma mbagħad għalhekk ikollna diskors fuq li għandu jkun hemm dawn is-servizzi taċ-childcare fit-tul, jiġifieri wieħed irid jitkellem ukoll fil-kuntest. Jien ngħid li ma naħsibx li jagħmel tajjeb li t-tfal jagħmlu dak il-ħin kollu mhux id-dar, ħlief ovvjament jekk fid-dar ikun hemm ambjent abbużiv. Dik għalija hija r-risposta tiegħi fuq fuq għax ovvjament il-mistoqsija li għamilt inti hija waħda kumplessa ħafna.   

Il-mistoqsija l-oħra kienet fuq ir-riċerka. Naħseb li hawn ħafna entitajiet li jagħmlu r-riċerka imma jaħasra għandkom l-Università li qed tagħtuna €100 miljun! Għalxiex qegħdin tagħtuhomlha dawk il-100 miljun? Biex ngħallmu, biex nagħmlu l-papers u dan kollu imma qegħdin hemm biex aħna nagħtu servizz lill-pajjiż. It is a state funded university, jiġifieri filwaqt li m’għandix dubju li hemm nies oħrajn hemm barra li huma kompetenti sabiex jagħmlu ir-riċerka imma hawnhekk għandkom l-expertise tal-Fakultà tal-Edukazzjoni li hija ddedikata, aħna għandna dipartiment fuq it-tfal u l-familja, eċċ. Jiġifieri għandna l-pjattaformi, għandna l-clusters, li qed nonfqu kważi nofs miljun ewro kull ħames snin fuq riċerka! Intom qed tagħtuna dawn il-flus, issa jekk tridu tagħtuna dawn il-flus u tużaw lil ħaddieħor sta għalikom. Imma bħala stat we have the experts, we have the connections, we have the databases, we have the information u għandna libreriji mhux tal-kotba biss imma lilbreriji online li fihom riżorsa tremenda.  

Il-punt li semmiet l-Onor. Katya De Giovanni huwa importanti wkoll u dan huwa daqsxejn difett tagħna, li ma nifilħux naħdmu ma’ xulxin u minflok naħdmu individwalment. Jien naf naħdem ma’ Prof. Sollars imma mhux b’mod strutturat. Bħala struttura l-Università qed isiru diversi inizjattivi li għandhom jgħinuna to lead us in that direction, però aħna niddisinjaw courses għalina, anke within the faculties. U dik hija problema. Hawnhekk għandna pro-rettur u nħeġġiġha sabiex they put their foot down fuqna għaliex aħna komdi naħdmu għalina! Jien komdu li naħdem ma’ min niggosta u ma’ min jiggustani. (Interruzzjonijiet)

Pereżempju għandi studenta tal-PHd flimkien ma’ Prof. Simone Galea minn fakultà oħra u l-ġid li qed joħroġ mhux għall-istudenta biss imma għalija wkoll. Il-ġid li qed joħroġ għalija li qed naħdem ma’ kollega li għandha dixxiplina kompletament differenti minni, li qed iġġib xi ħaġa differenti u d-diskussjonijiet li jkollna. Huwa frott straordinarju li nieħu jien u naturalment anke l-kandidata. Però trid tkun aktar structured għax naħseb li l-bniedem huwa diffiċli biex dejjem jaħdem ma’ xulxin. 

IĊ-CHAIRPERSON: Dr Roberta Attard.

DR ROBERTA ATTARD: L-unika ħaġa li nixtieq ngħid hu li s-soċjalizzazzjoni hija importanti, però in-needs u l-iżvilupp tat-tfal għandek heirarchy, u għalhekk li mbagħad minn tliet snin ‘il fuq hija importanti ħafna, speċjalment għal min ikun wild wieħed, li jissoċjalizzaw. Però l-bżonnijiet tal-iżvilupp tat-tfal ta’ età iżgħar iktar ikollhom bżonn l-adult li jkun magħhom. U dan għandu jkun l-istess adult li jkun attent għall-bżonnijiet tiegħu milli jkun ma’ tfal żgħar oħra li minħabba t-tip ta’ żvilupp li jkollu forsi lanqas ikun jista’ jikkonnettja magħhom. Għalhekk irridu niżviluppaw il-ħsibijiet tagħna fuq id-data li għandna u fuq li nafu fuq it-tfal.

Nixtieq ningħaqad magħkom fuq din il-biċċa tal-moralità. Jiġifieri jekk bħala adulti u anke fuq il-bulk tad-data li għandna naraw li rridu nimxu f’ċerta direzzjoni, naħseb li sta għall-Gvern li mhux biss qiegħed hawnhekk sabiex jiggwida l-pajjiż b’mod ekonomiku imma anke moralment. Jekk nitilfu l-moralità u l-valuri tagħna bħala pajjiż u ma npoġġux il-valuri li dejjem kellna fit-tfal u fil-familja, u li dawn huma ċ-ċentru ta’ kollox, allura se nitilfu kollox. Għalhekk nixtieq nagħmel appell sabiex nerġgħu naraw ir-roots tagħna u minn fejn ġejjin, u naraw li dawk l-affarijiet li kienu jaħdmu, meta konna nkunu flimkien u konna naqsmu ħafna ħin flimkien, anke bħala tisħiħ tas-soċjetà u bħala well being ... Hawnhekk mhux qiegħda niffantasizza imma jekk taraw ir-riċerka li hemm fuq il-happiness u fuq in-nuqqas ta’ sens ta’ benessere li qed iħossu n-nies taraw ir-riżultati. U dan is-sens ta’ benessere jiġi wkoll min-nuqqas ta’ relazzjonijiet li qed ikollhom u mhux minn affarijiet materjali. Vera nixtieq nagħmel appell sabiex nerġgħu npoġġu lit-tfal u l-familja fiċ-ċentru ta’ kollox u f’kull deċiżjoni li nkunu qegħdin nieħdu. Grazzi.

IL-PROFESSUR VALERIE SOLLARS: Torbot ma’ dak li kienu qegħdin jgħidu l-Professur Azzopardi u Dr Attard, kif ukoll inti u l-Onor. De Giovanni fuq li nedukaw lill-ġenituri naħseb li at some stage or other kollha kemm aħna konna fuq stazzjonijiet differenti tar-radju and so on u l-edukazzjoni tal-ġenituri hija xi ħaġa li dejjem se tibqa’ importanti.  Waħda mill-mistoqsijiet li kont staqsejt fl-2016 lill-ġenituri li kienu qegħdin jieħdu t-tfal tagħhom fiċ-ċentri tal-kindergarten kienet għalfejn qegħdin tieħdu t-tfal tagħkom f’dan iċ-ċentru u kelli numru ta’ ġenituri li qaluli li bilfors kellhom jagħmlu hekk la hija obbligatorja! This was 2016 u l-kindergarten mhijiex obbligatorja! Imma hemm ġenituri li sal-lum ‘il ġurnata mingħalihom li trid tibagħthom bilfors. Jiġifieri l-edukazzjoni trid issir mill-oqsma differenti, jekk hux fuq saħħa tat-tfal, x’isir, x’ma jsirx, x’għandu jkun hemm u x’għandhom ifittxu. I think that is something which we can never stop doing.

IĊ-CHAIRPERSON: Sinjuri, nirringrazzjakom tal-ħin tagħkom u tal-preżentazzjonijiet li ressaqtulna. Naħseb li xprunajtu d-diskussjoni tagħna u dak hu l-iskop li ġibniekom hawnhekk. Grazzi. 

Fis-7.17 p.m. il‑Kumitat aġġorna għal data li kellha tiġi komunikata aktar tard.




